Монгол Улсын Их Хурлын 2012 оны намрын ээлжит чуулганы Эдийн засгийн  болон Төсвийн байнгын хороодын   12 дугаар сарын 25-ны өдөр /Мягмар гариг/-ийн хамтарсан хуралдаан 14.00 цагт Төрийн ордны “А” танхимд эхлэв.
Улсын Их Хурлын гишүүн, Байнгын хорооны дарга  Ц.Даваасүрэн ирц, хэлэлцэх асуудлыг танилцуулж, хуралдааныг даргалав.
Төсвийн байнгын хорооны хуралдаанд ирвэл зохих 17 гишүүнээс 9 гишүүн ирж, 52,9 хувийн ирцтэй байв.Үүнд:
Чөлөөтэй:  С.Баярцогт,  Б.Болор, Д.Ганхуяг, Ч.Улаан, Ж.Эрдэнэбат
Тасалсан:    Р.Амаржаргал, Б.Наранхүү, Я.Санжмятав
Эдийн засгийн байнгын хорооны хуралдаанд ирвэл зохих 17 гишүүнээс 13 гишүүн ирж, 75,0 хувийн ирцтэй байв.Үүнд:
Чөлөөтэй:  Д.Бат-Эрдэнэ, Х.Болорчулуун, Д.Ганхуяг, Д.Тэрбишдагва
Нэг. Гаалийн тухай хуульд өөрчлөлт оруулах тухай, Гаалийн тариф, гаалийн албан татварын тухай хуульд өөрчлөлт оруулах тухай хуулийн төсөл /Анхны хэлэлцүүлэг/. 
Хэлэлцэж буй асуудалтай холбогдуулан  Монгол Улсын сайд, Засгийн газрын Хэрэг эрхлэх газрын дарга Ч.Сайханбилэг,  Гаалийн ерөнхий газрын даргын үүргийг түр орлон гүйцйэтгэгч О.Ганбат, Засгийн газрын Хэрэг эрхлэх газрын Хууль, эрх зүйн газрын дарга Д.Мөнх-Эрдэнэ, Улсын Их Хурлын Тамгын газрын Эрх зүй, хууль тогтоомжийн хэлтсийн орлогч дарга Н.Цогтсайхан,  зөвлөх Д.Батмөнх, Төсвийн байнгын хорооны зөвлөх Ё. Мөнхбаатар, референт Ё.Энхсайхан нар байлцав.

Уг асуудалтай холбогдуулан Улсын Их Хурлын гишүүн С.Дэмбэрэл, С.Ганбаатар нарын асуусан асуултад Улсын Их Хурлын гишүүн Ч.Сайханбилэг хариулж, нэмэлт тайлбар хийв. 

Зарчмын зөрүүтэй саналын томъёоллоор санал хураалт явуулав. 
Ц.Даваасүрэн: Улсын Их Хурлын гишүүн С.Дэмбэрэлийн гаргасан, Тарифын бус хязгаарлалт гэсэн заалтыг хасах мөн Гарал үүслийн гэрчилгээг үндсэн баримт бичигт нь оруулах гэсэн саналыг хуулийн төсөлд тусгах гэсэн саналыг дэмжиж байгаа гишүүд гараа өргөнө үү.

Улсын Их Хурлын гишүүн С.Дэмбэрэл саналын үндэслэлээ тайлбарлав.

Зөвшөөрсөн
2

Татгалзсан 
14

Бүгд 

16

Гишүүдийн олонхийн  саналаар дэмжигдсэнгүй.

Улсын Их Хурлын гишүүн Д.Эрдэнэбат саналаа татаж авахыг Улсын Их Хурлын гишүүн С.Дэмбэрэлээс хүсч, уг саналаа татаж авав.

Улсын Их Хурлын гишүүн Д.Эрдэнэбат хуулийн төслийг анхны хэлэлцүүлгээр батлуулах нь зүйтэй гэсэн горимын санал гаргав. 
Ц.Даваасүрэн: Улсын Их Хурлын гишүүн Д.Эрдэнэбатын гаргасан, Гаалийн болон гаалийн тарифын тухай хуульд өөрчлөлт оруулах тухай хуулийн төслийг анхны хэлэлцүүлгээр баталъя гэсэн саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

Төслийн анхны хэлэлцүүлэг хийсэн талаарх Байнгын хорооноос гарах санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Д.Батцогт танилцуулахаар тогтов.
Хуулийн төслийн өргөн барьсан төслийн З дахь зүйлийг эхний зүйлтэйгээ давхцаж байгаа учраас 60.3-ыг хасч, найруулах техникийн өөрчлөлтийг хууль зүйн талаас нь оруулахыг протоколд тэмдэглүүлэв. 
Хоёр. “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төсөл /Анхны хэлэлцүүлэг/
Хэлэлцэж буй асуудалтай холбогдуулан Үйлдвэр, хөдөө аж ахуйн дэд сайд Б.Цогтгэрэл,  мөн яамны Стратегийн бодлого, төлөвлөлтийн газрын дарга Л.Чой-Иш,  Хөнгөн үйлдвэрийн бодлогын хэрэгжилтийг зохицуулах газрын дарга  Ц.Баярмаа,  Эдийн засгийн хөгжлийн сайдын зөвлөх Н.Мөнбат, мөн яамны  Салбарын хөгжлийн бодлого, зохицуулалтын хэлтсийн дарга Д.Эрдэнэбаяр,  Үйлдвэр, хөдөө аж ахуйн яамны Стратегийн бодлого төлөвлөлтийн газрын ахлах мэргэжилтэн Б.Алтанцэцэг, Улсын Их Хурлын Тамгын газрын Эрх зүй, хууль тогтоомжийн хэлтсийн зөвлөх Д.Энхбат, Эдийн засгийн байнгын хорооны зөвлөх Ж.Батсайхан,  референт Ш.Ариунжаргал  нар байлцав. 

Тогтоолын төслийг анхны хэлэлцүүлэгт бэлтгэсэн талаар ажлын хэсгийн танилцуулгыг Эдийн засгийн хөгжлийн сайд Н.Батбаяр танилцуулав. 

Уг асуудалтай холбогдуулан Улсын Их Хурлын гишүүн Г.Уянга, Ц.Даваасүрэн,  Д.Батцогт нарын асуусан асуултад Улсын Их Хурлын гишүүн Н.Батбаяр,  Х.Баттулга, С.Бямбацогт нар хариулж, нэмэлт тайлбар хийв.
Ажлын хэсгээс гаргасан зарчмын зөрүүтэй саналын томъёоллоор санал хураалт явуулав. 
Б.Гарамгайбаатар: 1.Монгол Улсын Засгийн газраас өргөн мэдүүлсэн 2012 оны 06 дугаар сарын 13-ны өдөр Улсын Их Хуралд өргөн мэдүүлсэн “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийн нэрийг “Малчид, үндэсний үйлдвэрлэгчдийг дэмжих зарим арга хэмжээний тухай”  гэж өөрчлөх.

2.Төслийн 1 дэх заалтыг дор дурдсан байдлаар өөрчлөн найруулах:


"1.Арьс, ширийг дотооддоо гүн боловсруулах болон түүгээр бэлэн бүтээгдэхүүн үйлдвэрлэх үндэсний үйлдвэрлэгчдэд  хөнгөлөлттэй нөхцөлөөр зээл олгоход зориулж 140,4 /нэг зуун дөчин тэрбум дөрвөн зуун сая/ тэрбум төгрөгийн нэрлэсэн үнэ бүхий 5 жилийн хугацаатай үнэт цаасыг гаргаж арилжаалахыг Монгол Улсын Засгийн газар /Н.Алтанхуяг/-т зөвшөөрсүгэй гэсэн саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

З.Төслийн 2 дахь заалтын 1 дэх дэд заалтыг дор дурдсан байдлаар өөрчлөн найруулах:
“1/малаа гарал үүслийн баталгаажуулалтад хамруулсан хоршооны гишүүн малчин, мал бүхий этгээдэд боловсруулах үндэсний үйлдвэрт тушаасан бог малын арьс тутамд 3000 төгрөг, бод малын шир тутамд 15000 төгрөгийн урамшуулал олгох гэсэн саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

Уг саналын талаар Улсын Их Хурлын гишүүн С.Одонтуяа санал хэлэв. 

Б.Гарамгайбаатар: Ажлын хэсгийн гаргасан, бод малын шир тутамд 15000 төгрөгийн урамшуулал олгох гэсэн саналыг дэмжиж байгаа гишүүд гараа өргөнө үү.
Зөвшөөрсөн
15

Татгалзсан 
2

Бүгд 

17

Гишүүдийн олонхийн  саналаар дэмжигдлээ.

4.Төслийн 2 дахь заалтын 2 дахь дэд заалтыг дор дурдсан байдлаар өөрчлөн найруулах:
“2/хоршооны гишүүн малчин, мал бүхий этгээдэд олгох урамшуулалд шаардагдах хөрөнгийг 2013 оны төсвийн тодотголд тусгаж, цаашид мөнгөн урамшуулал болон үнэт цаасны хүүгийн зөрүүг жил бүрийн улсын төсөвт тусгаж байх гэсэн саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

5.Төслийн 2 дахь заалтын З дэд заалтын “урамшуулал” гэсний өмнө “хөнгөлөлттэй нөхцөлөөр зээл олгох болон хоршооны гишүүн малчин, мал бүхий этгээдэд” гэж нэмэх саналыг дэмжиж байгаа гишүүд гараа өргөнө үү.
Зөвшөөрсөн
15

Татгалзсан 
2

Бүгд 

17

Гишүүдийн олонхийн  саналаар дэмжигдлээ.

6.Төслийн 2 дахь заалтад дор дурдсан агуулга бүхий 4 дэх дэд заалт нэмэх.


“4/энэ тогтоолын 1 дэх заалтад заасан үйлдвэрлэгчид олгох зээлийн хүүг жилийн 7 хувиас  илүүгүй байхаар тооцож олгох.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

7.Төслийн 2 дахь заалтад  дор дурдсан агуулга бүхий 5 дахь дэд заалт нэмэх.
“5/арьс, ширний үйлдвэрүүдийн шинэ суурьшлын бүс тогтоох, Улаанбаатар хотоос үйлдвэрүүдийг шилжүүлэх арга хэмжээг үе шаттай зохион байгуулах гэдэг саналыг дэмжиж байгаа гишүүд гараа өргөнө үү.
Зөвшөөрсөн
16

Татгалзсан 
1

Бүгд 

17

Гишүүдийн олонхийн  саналаар дэмжигдлээ.

8.Төсөлд дор дурдсан агуулга бүхий З дахь заалт нэмэх.


“3.Малаа гарал үүслийн баталгаажуулалтад хамруулсан хоршооны гишүүн” гэсэн тодотголыг 2014 оны 01 дүгээр сарын 1-ний өдрөөс эхлэн дагаж мөрдсүгэй гэсэн саналыг дэмжиж байгаа гишүүд гараа өргөнө үү.
Зөвшөөрсөн
14

Татгалзсан 
3

Бүгд 

17

Гишүүдийн олонхийн  саналаар дэмжигдлээ.

9.Төсөлд дор дурдсан агуулга бүхий 4 дэх заалт нэмэх.


“4.Энэ тогтоолыг 2013 оны 01 дүгээр сарын 01-ний өдрөөс эхлэн дагаж мөрдсүгэй.” гэсэн саналыг дэмжиж байгаа гишүүд гараа өргөнө үү.
Зөвшөөрсөн
14

Татгалзсан 
2

Бүгд 

17

Гишүүдийн олонхийн  саналаар дэмжигдлээ.

10.Энэ тогтоол батлагдсантай уялдуулан Улсын Их Хурлын 2011 оны 30 дугаар тогтоолын 4 дэх заалтын “2013 оны 7 дугаар сарын 01” гэснийг “2014 оны 01 дүгээр сарын 01” гэж өөрчлөх гэсэн саналыг дэмжиж байгаа гишүүд гараа өргөнө үү.
Зөвшөөрсөн
15

Татгалзсан 
2

Бүгд 

17

Гишүүдийн олонхийн  саналаар дэмжигдлээ.

Ажлын хэсгээс гаргасан саналын томъёоллоор санал хурааж дуусав.
Б.Гарамгайбаатар: Улсын Их Хурлын гишүүн С.Одонтуяагийн гаргасан, Хоршооны гишүүн, малчин, мал бүхий иргэдийн боловсруулах үйлдвэрт тушаасан бог малын нэг ширхэг арьсанд З мянган төгрөг, адуу, үхрийн ширэнд 15 мянган төгрөгийн урамшуулал олгох  гэсэн саналыг дэмжиж байгаа гишүүд гараа өргөнө үү.
Зөвшөөрсөн
15

Татгалзсан 
2

Бүгд 

17

Гишүүдийн олонхийн  саналаар дэмжигдлээ.

Улсын Их Хурлын гишүүн С.Оюун, М.Зоригт, С.Дэмбэрэл нарын гаргасан,  Төслийн 7 дугаар зүйлд 6 дахь дэд заалтад:
Байгаль орчны холбогдох хууль тогтоомж, дүрэм, журам болон стандартуудыг хангаж чадсан үйлдвэрүүдэд зээл олгох гэсэн саналыг дэмжиж байгаа гишүүд гараа өргөнө үү.
Зөвшөөрсөн
10

Татгалзсан 
7

Бүгд 

17

Гишүүдийн олонхийн  саналаар дэмжигдлээ.

Хамтарсан Байнгын хороодоос гарах  санал, дүгнэлтийг Улсын Их Хурлын чуулганы нэгдсэн хуралдаанд Улсын Их Хурлын гишүүн Н.Батбаяр  танилцуулахаар тогтов.
Хуралдаан 15 цаг 35 минутад өндөрлөв. 

Тэмдэглэлтэй танилцсан:

ТӨСВИЙН БАЙНГЫН



ЭДИЙН ЗАСГИЙН БАЙНГЫН

ХОРООНЫ ДАРГА




ХОРООНЫ ДАРГА




Ц.ДАВААСҮРЭН




Б.ГАРАМГАЙБААТАР 


Тэмдэглэл хөтөлсөн:


ХУРАЛДААНЫ ТЭМДЭГЛЭЛ


ХӨТЛӨГЧ:






Д.ЦЭНДСҮРЭН
УЛСЫН ИХ ХУРЛЫН ЭДИЙН ЗАСГИЙН БОЛОН ТӨСВИЙН БАЙНГЫН ХОРООДЫН 2012 ОНЫ 12 ДУГААР САРЫН 25-НЫ ӨДРИЙН ХАМТАРСАН ХУРАЛДААНЫ ДЭЛГЭРЭНГҮЙ ТЭМДЭГЛЭЛ


Хуралдаан 14 цаг 00 минутад эхлэв. 

Ц.Даваасүрэн:  Хуралдааны  ирц хүрсэн байна. Хоёр Байнгын хорооны ирц 52,1 хувьтай байна. Өнөөдрийн  Төсвийн болон Эдийн засгийн байнгын хороодын хамтарсан хуралдааныг эхэлье. 2012 оны 12 дугаар сарын 25-ны өдрийн хуралдааны ирц хангалттай байгаа учраас дараах асуудлыг хэлэлцэхээр танилцуулж байна.
Гаалийн тухай хуульд өөрчлөлт оруулах тухай, Гаалийн тариф, гаалийн албан татварын тухай хуульд өөрчлөлт оруулах тухай хуулийн төслийн анхны хэлэлцүүлэг. 
Энэ хэлэлцэж байгаа асуудалтай холбогдуулаад санал хэлэх гишүүн байна  уу?  Алга байна. Хэлэлцэх асуудлаа батлах уу?  Баталъя.

Гаалийн тухай хуульд өөрчлөлт оруулах тухай, Гаалийн тариф, гаалийн албан татварын тухай хуульд өөрчлөлт оруулах тухай хуулийн төслийн анхны хэлэлцүүлгийг хэлэлцэж эхэлье.

Ажлын хэсгийг танилцуулъя. Ажлын хэсэгт Сайханбилэг сайд, Гаалийн удирдлагууд оролцох ёстой юм байна. Гаалийн удирдлагуудыг хурал зохион байгуулах албаныхан дуудаарай. Энэ зарчмын зөрүүгүй саналгүй юм байна. Шууд явчих юм байна. 

Ажлын хэсгийг танилцуулъя. Монгол Улсын сайд, Засгийн газрын Хэрэг эрхлэх газрын дарга Сайханбилэг, Гаалийн ерөнхий газрын даргын үүргийг түр орлон гүйцэтгэгч Ганбат, Засгийн газрын Хэрэг эрхлэх газрын Хууль эрх зүйн газрын дарга  Мөнх-Эрдэнэ нар оролцох юм байна.

Төсөл санаачлагчаас асуух асуулттай гишүүд байна уу? Ганбаатар, Дэмбэрэл
С.Дэмбэрэл: Гаалийн  хуулийн үзэл санааг дэмжиж байгаа. Өөрөөр хэлбэл шинэчлэлийн үзэл санааг маш их дэмжиж байгаа, энэ чиглэлээр хамтарч ажиллах хэрэгтэй. Энд зарим нэгэн үл ойлголцол, зарим нэгэн дутуу бодож боловсруулсан зүйл, заалт орж ирсэн байгаа. Тухайлбал, гадаад худалдаанд шаардлагатай баримт бичгүүдийн тоог багасгаж байгаа ч гэсэн зарим баримт бичгийг жишээлбэл,  үлдсэн баримт, үндсэн баримт бичгүүд дотор нь цаашдаа дахиж шинээр хүнд суртал үүсгэх заалт орчихсон байгаа. Тэр нь гааль, тарифын бус хязгаарлалттай холбоотой З дугаар заалт нь байна уу? Дөрөвдүгээрх нь, Мэргэжлийн хяналтын байгууллагын холбогдолтой заалт, энэ хоёр дээр их эргэлзээ, энэ хоёр яг гадаад худалдааны үндсэн баримт бичиг болох уу? үгүй юу нэгдүгээрт. 

Хоёрдугаарт, жишээлбэл, Тарифын бус хязгаарлалтыг тэгж тавьснаар цаашдаа шинээр төрөл бүрийн янз янзын тусгай зөвшөөрөл, лиценз гарч ирээд, дахиад нөгөө гадаад худалдаанд байгаа бичгүүд чинь энэ заалтыг ашиглаад нэмэгдчих бодит амьдрал дээр, хууль дээрээ 4 байдаг мөртлөө бодит амьдрал дээр үүний дагуу гарсан янз янзын түвшний, яамны ч гэдэг юм уу? ийм шийдвэрүүд гарчихаар эцсийн дүндээ гадаад худалдаанд маань өөрөө хөнгөвчлөгдөх биш, бас л шинэ байдлаар хүнд суртал үүсэх ийм зүйл байгаа юм.

Хоёрдугаарх нь, гарал үүслийн гэрчилгээний талаар Эдийн засгийн байнгын хорооны дарга, Төсвийн байнгын хорооны даргад тодорхой санал өгсөн. Түүнийг нөгөө гарал үүслийн гэрчилгээний талын олон улсын ач холбогдол одоо зөвхөн  Хятад улс хөнгөлөлт өгдөггүй гэсэн утгаар үндсэн баримт бичигт оруулахгүй байгаад байгаа. Гэтэл үүний чинь ач холбогдол нь дахиад өөр олон талын ач холбогдолтой, энэ бүгд ач холбогдлуудыг нь харж үзээд, тухайлбал гарал үүслийн боловсруулалтын шаардлага гэж байгаа. Жишээлбэл өнөөдөр Монгол Улсад үндэсний үйлдвэрлэлээ дэмжье гэж байхад бүх юм нь бэлэн юм оруулж ирчихээд, тэгээд жаахан савлалтыг Улаанбаатарт хийчихээд, үүнийг Монгол Улсын гарал үүсэлтэй гэж үзэх гээд байгаа. Тэгэхээр тэр гарал үүслийг нь тодорхойлж байдаг энэ бүх хяналтыг тавихын тулд, тухайн бүтээгдэхүүний өөрөөр хэлбэл нэмэгдсэн өртөг үнэхээр Монгол Улсад бодитой хийгдэж чадаж байна уу гэдгийг хянахын тулд гарал үүслийн гэрчилгээ маань өөрөө хөнгөлөлт өгдөг орон ч ялгаагүй, хөнгөлөлт өгдөггүй орон ч ялгаагүй, гадаад худалдааны үндсэн баримт бичигт байдаг. Энэ чиглэлээр бол экспортлогчдоос ирсэн саналууд нь энэ Гарамгайбаатар даргад байх ёстой. Мөн Төсвийн байнгын хорооны даргад бас хүргүүлсэн. Иймэрхүү зүйлийг нь бодоод миний санал бол  тоог бол багасгана. Тэгэхдээ тарифын бус хязгаарлалт гэдгийг тодорхой зааж өгөх ёстой. Мэргэжлийн хяналтын  хорио цээрийн холбогдолтой хэдийгээр хуульд тэгээд ордог ч гэсэн Засгийн газрын одоо байгаа тогтоол нь асар их олон бүтээгдэхүүнийг хамарчихдаг. Ингэснээрээ нөгөө хяналт шалгалт чинь хэвээрээ байгаад байдаг. Энэ талын юм. Тэгээд гарал үүслийн гэрчилгээг үндсэн баримт бичигт оруулж өгөх ёстой гэсэн ийм зарчмын зөрүүтэй санал байна.
Ц.Даваасүрэн: Хууль санаачлагчаас хариулъя. Сайханбилэг сайд
Ч.Сайханбилэг:  Гишүүдийн энэ өдрийн амгаланг айлтгая. Энэ хуулийн төслийг боловсруулахад их өргөн бүрэлдэхүүнтэй ажлын хэсэг ажилласан юм. Сангийн яам, Гааль, тэгээд холбогдох бусад бүх байгууллагууд, Мэргэжлийн хяналт, тэгээд хувийн хэвшлийнхнээс очиж санал авсан. Худалдаа аж үйлдвэрийн танхим дээр очиж хоёр удаа уулзалт зохион байгуулсан. Бүх компани, хувийн хэвшлийнхний саналыг авсан. Тэгээд энэ санал авсны үндсэн дээр энэ дөрвөн баримт бичиг орж ирж байгаа юм.

Дэмбэрэл гишүүний хэлсэн санаанд болохоор үнэхээр зарим бараанд зөвшөөрөл, лиценз шаардахаас өөр аргагүй. Жишээлбэл, тэсэрч дэлбэрэх бодис, баярын салют гээд одоо яг шинэ жил болж байгаа учраас. Энэ дээр үнэхээр тусгай зөвшөөрөл, лицензийн асуудал шаардагддаг. Хүн болгон дурын компаниуд зөөж оруулж ирж болдоггүй. Яг энэ бараануудад Дэмбэрэл гишүүн ээ, зөвшөөрөл, лицензийн асуудлыг тавьж байгаа. Яг үүнтэй адилхан тусгайлан заасан бараанд зөвхөн мэргэжлийн хяналтын шалгалт, мэргэжлийн хяналтын байгууллагаас орсон дүгнэлтийг шаарддаг болж байгаа. Энэ нь хууль батлагдсаны дараа Монгол Улсын Засгийн газар юу хийх вэ гэхээр, яг энэ хорио цээрийн дэглэм, мал амьтны гаралтай бараа бүтээгдэхүүн, энэ олон жагсаасан байгаа тэр бүх бүтээгдэхүүнүүдээ засаг дээр тогтоолоо эргэх замаар янзална. Энэ реформтой өөр нэг зөвшөөрөл, лицензийн реформ хийж байгаа. Одоо энэ дагуу хэрэгцээгүй бүх зөвшөөрөл лицензээ цөөлнө. Хэрэгтэй үлдсэн зөвшөөрөл лицензээ хөнгөвчилнө. Энэ хүрээнд зөвхөн шаардсан зүйлүүд дээрээ бараан дээрээ зөвшөөрөл лицензийн асуудал шаардах юм. Тэгэхээр өнөөдөр орж ирсэн нэлээн энэ  гадаад худалдааны харилцаанд ордог бүх субъектүүд хамтран хийсэн энэ зүйлээр явахад  бизнес эрхлэгч талдаа ч тэр, төр талдаа ч гэсэн хүндрэл нь бага болох юм.

Тийм учраас энэ төслийн саналаараа явуулж өгөөч гэсэн энэ хүсэлтийг Байнгын хорооны гишүүддээ тавьж байгаа юм.

Барааны гарал үүслийн нотлох баримтын хувьд бас Худалдаа аж үйлдвэрийн танхимтай бид нар үндсэндээ тохиролцож, энэ байдлаар оруулж ирж байгаа. Юу вэ гэхээр, хуучин бол гарал үүслийн гэрчилгээг заавал бүрдүүлдэг баримт бичгүүдэд оруулж тооцдог байсан. Энэ дагуу компаниуд ч гэсэн ингэж бүрдүүлдэг байсан. Одоо болохоор яаж зохицуулж байна вэ гэхээр, гарал үүслийн гэрчилгээг бид нар алга болгоогүй, цаад импортолж авч байгаа тал нь гарал үүслийн гэрчилгээ шаардах юм бол заавал гарал үүслийн гэрчилгээг гаргана. Дараагийн хоёрдахь нөхцөл нь болохоор тухайн импортолж байгаа улсад бид нар манайхаас экспортод гаргаж байгаа бараа бүтээгдэхүүн  маань татварын болон бусад хөнгөлөлт, чөлөөлөлт эдлэх энэ тохиолдолд гарал үүслийн гэрчилгээг тухайн компани авч болно гэдэг ийм үндсэн зохицуулалтаар явж байгаа юм. Тийм учраас Дэмбэрэл гишүүний тавьж байгаа санал үндсэндээ төсөлд хангагдаад явж байгаа гэдгийг хэлэхийг хүссэн юм. Баярлалаа.
С.Дэмбэрэл: Би бол хэлсэн шүү дээ. Энэ үзэл санааг маш их дэмжээд, энд оролцоод явж байгаа. Гэхдээ  би өөрөө бүх насаараа гадаад худалдаатай холбогдсон хүн. Тэгээд бодит амьдралын практик ярьж байна. Ерөнхийдөө манай улсад Хятад улс хөнгөлөлт өгдөггүй. Гэхдээ энэ  маань  Монгол улсад Хятад улс хөнгөлөлт өгдөггүй юм гээд гарал үүслийн гэрчилгээг компаниудаас шаардахгүй байна гэсэн үг биш. Хятад улсын бодлого бол аль болохоор өгөхгүйг боддог. Бид өгдөг болгохын төлөө, Солонгосоос гарал үүслийн хөнгөлөлт авахын төлөө ингэж ажиллах ёстой. Энэ дээр Гадаад хэргийн яам  ажилладаг, тодорхой асуудлууд цаашдаа хөнгөлөлтийн ерөнхий схемд Хятад Улс, Солонгосын энэ бол төрийн бодлого. Яг ийм байгаа үед бид нар нөгөө гарал үүслийн гэрчилгээгээ  гадаад худалдааны үндсэн баримт бичиг биш, хоёрдогч баримт бичиг болохоор энэ асуудал чинь цаашаа явахад хэцүү.

Хоёрдугаар би дахиад нэг хэлчихье. Жишээлбэл, Монгол руу бүх үйл ажиллагааг нь ихэнхийг нь Хятадад хийчихээд, энд зөвхөн савлагааны гэсэн жижигхэн ажилбар хийчихээд, тэгээд үүнийгээ Монголоос гарал үүсэлтэй гэдгийг баталдаг. Үүгээрээ Монголын экспортлогчдын өрсөлдөх чадварыг багасгаад байдаг ийм  тохиолдлууд амьдрал дээр маш их гардаг. Тухайн үед Европын холбооноос өлгүүр хийдэггүй байхад өлгүүр хийдэг гээд, Европын холбоо танайх өлгүүр хийдэг үү гэж манайхаас  асууж байсан.  Хуванцар өлгүүр. Иймэрхүү, иймэрхүү шалтгааны улмаас гарал үүслийн гэрчилгээ чинь өөрөө бас хяналтын чиг үүрэгтэй байдаг. Өөрөөр хэлбэл өртөг бүтээгдэж байна уу? үгүй юу? Европын холбооны шаардлагын дагуу тэр нь 50 хувийг хангаж чадаж байна уу? үгүй юу? гэдгийг Хятад манайд хөнгөлөлт өгсөн, өгөөгүйгээс үл хамаараад гарал үүслийн гэрчилгээний олон улсын ач холбогдол чинь ийм байдаг юм. Тэр талаас нь бодоод  Сайханбилэг гишүүнийг үүнийг ойлгоосой гэж хэлээд л байгаа юм. Ингэлээ гээд ерөөсөө энэ реформд садаа болохгүй, үүнийг л хэлэх гэсэн юм. Тийм учраас гишүүдийг энэ талд миний энэ саналыг дэмжиж өгөөч гэсэн байр суурьтай байна.
Ч.Сайханбилэг: Дэмбэрэл гишүүнийг олон жил бас энэ гадаад худалдаа эрхэлж байсныг ойлгож байгаа. Одоо энэ санал орж ирээд байгаа нь зөвхөн би гэдэг утгаараа орж ирж байгаа санал бишээ. Би түрүүн хэлсэн. Их олон олон байгууллагууд нийлээд, хамтраад энэ асуудлыг оруулж ирж байгаа. Дээрээс нь манай хувийн хэвшлийнхэн ч гэсэн хэлж байгаа. Ажлын хэсэг дээр, мөн олон улсын байгууллагын энэ бүх хийсэн судалгаагаар үзэхэд гарал үүслийн гэрчилгээг бараа болгон дээр заавал гэж ингэж тавих нь өөрөө дахиад хувийн хэвшлийнхэнд компаниудад дарамт болоод байгаа юм. Одоо жишээлбэл, манай хамгийн том бүтээгдэхүүн экспорт бол нүүрс. Нүүрсэн дээр тавихдаа тухайн гаргалт болгон дээр тавьдаг. Энэ нь өөрөө дахиад нүүрсний үнэ өсч байгаа дээр, эргээд нөгөө компаниуд дээр ч гэдэг юм уу? энэ хүндрэл чирэгдлүүд нь байнга байгаад байдаг. Одоо ингээд үндсэндээ Дэмбэрэл гишүүний санал заавал гэдгээрээ, бараа болгон дээр гэдгээрээ орох юм бол дахиад энэ хөнгөлөлт чөлөөлөлт, энэ бизнесийн орчинг  сайжруулж байгаа энэ зүйл маань дөрвөн зөвшөөрлийн хэмжээнд биш, 5 дахь зөвшөөрөл болж ингэж явахаар ийм нөхцөл байдал үүсээд байгаа юм.

Тийм учраас бид нар үүнээс гарахын тулд бас нөгөө хувийн хэвшил компанийхний саналыг үндэслээд энэ нь түрүүний миний хэлдэг хоёр нөхцөлөөр. Юу вэ гэхээр, цаад улс нь энэ гарал үүслийн гэрчилгээг нэхэж байгаа тохиолдолд заавал байж байя, дээрээс нь жишээ нь Европын холбоо руу гарахад манай 7 мянган нэр төрлийн бараа жишээлбэл, татварын хөнгөлөлт чөлөөлөлтөд хамаарагддаг. Энэ тохиолдолд компани өөртөө ашигтай гэж үзэж байгаа учраас энэ гарал үүслийнхээ гэрчилгээг заавал бүрдүүлж өгч байя гэсэн энэ үндэслэлээрээ зохион байгуулалтад ороод явах юм бол эрх зүйн орчин нь бүрдэх юм бол өөрөө их зөв болох юм. 

Манай Дэмбэрэл гишүүн нэг талаараа юм нь зөв явах ёстой гэдгийг зарчмын хувьд дэмжиж байгаа, нөгөө талдаа түүнийхээ эсрэг ийм санал орчих гээд байгаа учраас энэ саналын дагуу хуулийн төслийг дэмжээд явах нь зүгээрээ гэсэн саналтай байна.
С.Дэмбэрэл: Надад нэг тал, нөгөө тал гэж.
С.Даваасүрэн: Болсон, хоёр хүн хоорондоо яриад байж болохгүй шүү дээ. Та нэг мөсөн асуух хэрэгтэй байхгүй юу даа.  Ганбаатар гишүүн
С.Ганбаатар:  Үндсэндээ сая бас нэлээд олон асуух гэж байсан зүйлүүд маань давхардсан хэдий ч гэсэн би протоколд оруулаад асуух сонирхолтой зүйл байна. Асуулт хоёр байна, тодруулах зүйл нэг байгаа.

Нэгдүгээрт, 60.3.4-дээр би асуух гээд байна. Гаалийн тухай хуулийн 60 дугаар зүйл бол байгаагүй, ийм заалт байгаагүй. Хууль тогтоомжид тусгайлан заасан хичнээн бараа байдаг вэ? Энэ дээр тусгайлан заасан бараа гэж байна. Үүнийг дэмжихийн тулд хичнээн бараа байдаг юм бэ? ийм дүгнэлтийг Мэргэжлийн хяналтын байгууллага ямар хугацаанд олгодог вэ? Тодорхой стандартын хугацаа байгаа юу? бараа оруулах бүрдээ мэргэжлийн хяналтын байгууллагаас дүгнэлт авах уу гэсэн ийм асуултыг 60.3.4-тэй холбогдуулж асууж байна.

Хоёрдугаар асуулт бол, 31.3-тэй холбогдуулаад одоогийн хуульд 31.3-т, мэдүүлэгч нь барааны гарал үүслийн улсыг нотлох баримтыг гаалийн байгууллагад гаргаж өгнө гэсэн байгаа. Харин одоо энэ  найруулга дээр  орж ирж байгаа байдлаар бол гаргаж өгч болно гэсэн байна. Татварын хөнгөлөлт эдлэх зорилгогүй бол гарал үүслийг нотлох баримтыг гаалийн байгууллагад өгөхгүй байж болно гэж нэг  мөр ойлгож болох уу? энэ нь хүнд суртал гээд янз бүрийн юмнаасаа татгалзаад, тийм ээ гэвэл тодорхой  протоколд заагаад өгмөөр байна.

Тодруулах зүйл: Нэгэнт гааль, гадаад худалдааны нөхцөлийг ярихаар манай хамгийн том толгой өвтгөдөг юм бол хуулийн төслийн үзэл баримтлалын З дээрээс асуух гэж байна. Манай улсад бараа бүтээгдэхүүний экспортод гаргахад тээврийн зардал нь 1 контейнэрээр  тооцоход 2555 доллар гэж байгаа. Энэ нь Зүүн өмнөд Азид 923 ам доллар дунджаар бүсийн орнуудад.  2555 доллар хэд  хэдэн газар 2710 гэсэн байгаа. Энэ дээр нь 2755 гээд янз бүр байгаа. Тэр янз бүрийг би асуугаагүй. Дунджаар 2555, 2710 байна.  Энэ газрын байршил байна уу? эсхүл тээврийн зардалд бензин, шатахуун нөлөөлөөд байна уу? хүнд суртал нь нөлөөлөөд байна уу? яагаад ийм өндөр байна вэ? Үүнийг тодруулмаар байна.
Ч.Сайханбилэг: Ганбаатар гишүүний асуултад хариулъя. 60.3.4-т, мэргэжлийн хяналтын байгууллага дүгнэлт олгодог. Мэргэжлийн хяналтын байгууллага дүгнэлт олгохдоо Засгийн газрын тогтоолоор батлагдсан тэр бараануудад олгодог. Энэ нь Төрийн хяналт шалгалтын хуулийн дагуу Мэргэжлийн хяналтын байгууллагаас ийм ийм бараанууд дээр малын хорио цээрийн дэглэмтэй холбоотой, мөн ургамал амьтны гаралтай ийм бүтээгдэхүүнүүд дээр хийдэг мэргэжлийн дүгнэлт байгаа юм. Үүний жагсаалт байдаг. Одоо өнөөдөр Засгийн газрын үзэж байгаагаар энэ жагсаалт бол нэлээн өргөн дэлгэр болсон гэдэг ийм байр суурьтай байгаа. Тийм учраас энэ хууль батлагдмагц бид нар  Мэргэжлийн хяналтын байгууллагынхаа шинэчлэлийг хийнэ, дээрээс нь энэ Засгийн газрын тогтоолдоо өөрчлөлт оруулж, энэ бараа бүтээгдэхүүнүүдийн тоог нь цөөлөх юм. Энэ дагуу хэдэн бараа байж байгаад хэд болов гэдгээ Их Хурлын гишүүдэд Засгийн газар эргэж мэдээлж, тайлагнах болно гэдгийг хэлэхийг хүсч байна.

Дараагийн нэг чухал асуудал бол 31.3. Би түрүүн хэлсэн гарал үүслийг нотлох баримт гэдэг маань өөрөө хуучин хуульд байснаараа гаргаж өгнө гэдэг маань гаргаж өгч болно гэдэг нь яг таны асуултын дагуу үнэхээр хүнд суртлыг багасгаж байгаа гэсэн үг. Хуучин бол бараа болгон дээр заавал гарал үүслийн гэрчилгээ авна гэдэг байсан. Тэр нь тэгэхээр зөвхөн цаад улс нь заавал нэхээд гарал үүслийн гэрчилгээ гаргаж өг гэж байгаа тохиолдолд заавал гаргана. Хоёрдугаарт, бид нар гарал үүслийн гэрчилгээгээ аваад очоод татварын хөнгөлөлт, чөлөөлөлт юм уу? бусад хөнгөлөлт, чөлөөлөлт эдлэх тохиолдолд гаргадаг байхаар ийм хоёр нөхцөлд зохицуулж байгаа. Энэ бол дахиад хувийн хэвшлийн компаниудаас гаргаж байгаа санал. Тийм учраас таны утгаар бол би шууд тийм ээ гэж хариулна.

Гуравдугаар асуултын хувьд бол  яагаад 2555, 2710 гэдэг нь дэлхийн 187 улсыг дүгнэж гаргахдаа олон улсын санхүүгийн корпораци Дэлхийн банкнаас гаргадаг судалгаан дээр үндэслэсэн тоо нь. Эхний 2555  гэдэг нь экспортод зарцуулж байгаа, экспортын тохиолдолд,  2710 гэдэг нь импортоор оруулж ирж байгаа контейнэрийн үнэ. Дахиад гарал үүслийн гэрчилгээ гээд бид нар нэмж бичиг баримт хийгээд байх юм бол тухайн компаниас хувийн хэвшлийн байгууллагаас гарч байгаа энэ зардлууд нь улам нэмэгдээд яваад байна гэсэн үг. Түүнийг нь багасгахын тулд бид нар хийж байгаа. Ер нь энэ хуулийн дараа дахиад бид нар ложистикийн том реформын бэлтгэл ажлуудыг хангаж байна. Мэдээж манайх далайд гарцгүй гэдгээрээ энэ зардал мөнгө хугацааны хувьд ч тэр, зардлын хувьд өндөр байдаг. Зохион байгуулалтын хувьд яаж шийдэх вэ? Эргээд хилийн гадаад худалдааны нэг цонхны бодлого, төрийн бүх үйлчилгээг нэг системд оруулснаар, бас төмөр замын дамжин өнгөрүүлэх хүчин чадлыг нэмэгдүүлснээр мөн хилийн боомтын ажлын ачааллыг зөв зохион байгуулж нэмэгдэл, терминаль асуудлуудыг шийдвэрлэснээр энэ зардал маань өөрөө эрс багасах юм. Тийм учраас эргээд энэ зардлуудад дараагийн бид нарын хийх хоёр дахь зорилтод яг ингээд хүлээгдэж байгаа ийм асуудал юм. Баярлалаа.
С.Ганбаатар: Тодруулъя. Тусгайлан заасан хичнээн бараа вэ гэдгийг ойлголоо. Тэнд  Мэргэжлийн хяналтын байгууллагаас бараа оруулах бүрдээ дүгнэлт гаргуулах уу гэж асууж байгаа шүү.
Ч.Сайханбилэг: Зөвхөн тэр Засгийн газрын тогтоолд байгаа бараандаа гэсэн үг.  Тэр тогтоолыг бид нар өөрчилье гэж байгаа юм.
С.Ганбаатар: Хоёрдугаарт, 2555 гээд экспорт, импортоор бол 2710 гэж байгаа. Энэ бол тодруулах асуудал. Үүний зардал өндөр байгаа нь газрын байршилтай холбоотой юу? тээвэр, бензин яг юун дээрээ байж байгаа. Зардлын задаргаа байгаа юу? энэ бидэнд бас дараагийн шийдэл  гаргахад нөлөөлнө.
Ч.Сайханбилэг: Мэдээж хамгийн гол юм нь байршлын асуудал. Гэхдээ зөвхөн байршил дээр бид нар зөвхөн байгаад байхгүй, зохион байгуулалтын хувьд Тяньжин, Замын-Үүд, Эрээн дээр, түрүүний хэлдэг зохион байгуулалтуудыг хийхэд зөвхөн газар зүйн байршлаас шалтгаалахгүйгээр бас энэ зардал тодорхой хэмжээгээр буух бололцоотой гэж ингэж үзэж байгаа юм.
Ц.Даваасүрэн: Асуулт асууж дууслаа. Зарчмын зөрүүтэй саналын томъёоллоор санал хураалт явуулъя.

Дэмбэрэл гишүүн зарчмын зөрүүтэй саналын томъёолол ирүүлсэн байна. 

1.Тарифын бус хязгаарлалт гэсэн заалтыг хасах.

2.Гарал үүслийн гэрчилгээг үндсэн баримт бичигт нь оруулах.

Энэ хоёр зүйлийг хуулийн төсөлд оруулъя гэсэн санал гаргасан байна.
С.Дэмбэрэл: Нүүрсний компаниуд чинь бөөнөөр авдаг юм шүү дээ. 
Ц.Даваасүрэн: Тайлбар хийх гэж байгаа бол та зөвшөөрөл аваад тайлбараа хийе. Тайлбараа хийчихье.
С.Дэмбэрэл: Би түрүүн хэлсэн. Хэрэв ингээд тарифын бус хориг саад,  хязгаарлах гэсэн нэрээр дараа нь тусгай зөвшөөрөл, лиценз өгөх ийм үүд хаалгыг  энэ хуулиар нээж өгч болохгүй. Яагаад гэвэл бид реформынхоо үзэл санааны эсрэг яваад байна. Үүнийг ороогүй гээд тэртэй тэргүй энэ тусгай зөвшөөрлийн асуудлыг чинь Сайханбилэг сайд өөрөө яриад байгаа шүү дээ. Бүр тусгай комиссоор дамждаг ордог болно гээд. Тийм учраас энэ заалтыг хасчих.

Нөгөө гарал үүслийн гэрчилгээг нь би хэллээ. Энэ бол зөвхөн Хятад улстай хамаагүй. Түүнээс гадна тэнд ямар ч хүнд суртал үүсгэдэггүй. Наана чинь өөрт чинь өгсөн захиан дээр экспортлогчдын санал байлгаач ээ гэсэн тийм санал байгаад байна шүү дээ.
Ч.Сайханбилэг: Дэмбэрэл гишүүний саналаар энэ шаардагдах зөвшөөрөл лицензээ устгачих юм бол зовлонтой л доо. Би бас өөрөө реформынхоо үзэл санаагаар авбал авчихмаар байгаа юм. Гэхдээ жишээ нь бууны сум, тэсэрч дэлбэрэх материал, ийм юмнууд ороод ирэхээр тэртэй тэргүй бид нар зөвшөөрөл, лицензийн асуудлыг ярихгүй бол болохгүй шүү дээ. Одоо энэ заалтыг авчихаар дурын компани жишээ нь оруулж ирэх бололцоо нь нээгдэх юм. Зааж өгсөн тусгай зөвшөөрөл лицензтэй бараан дээрээ энэ зөвшөөрөл лицензийг шаардая. Бусад бараан дээр энэ чинь нээлттэй л байгаа шүү дээ.
Ц.Даваасүрэн: Санал хураалт явуулна.

Дэмбэрэл гишүүний гаргасан зарчмын зөрүүтэй саналын томъёоллыг дэмжиж байгаа гишүүд гараа өргөнө үү.

16-2.Дэмжигдсэнгүй.

Анхны хэлэлцүүлэг хийсэн талаар хамтарсан дүгнэлт гарна. 
Д.Эрдэнэбат: Бас урагшаа алхсан алхам байгаа юм чинь судлагдаагүй юмыг анхны хэлэлцүүлгээр шууд оруулж ирээд санал болгоод хуульд оруулна гэдэг чинь их төвөгтэй шүү дээ. Ямар ч байсан бид нар энэ бизнес эрхлэгчдийн асуудлаа бас нэг шатаар хөнгөлж байгааг бодоод  та хэрвээ зарчмын зөрүүтэй санал гарчихвал наадах чинь бас нэг хугацаа нь хойшлох гээд байна, нэг хуралдаанаар. Би таныг татаад авчихбал горимын санал гаргаад, анхны хэлэлцүүлгээр үүнийг баталчих юм бол эдийн засагт чухам дөхөм, хурдацтай болох болов уу гэж бодоод байгаа юм. Та татаад авчихгүй юм уу? 
С.Дэмбэрэл: Би тайлбар хэлчих үү. Би татаж авах саналыг сонслоо. Энэ  нь Дэмбэрэл гэдэг хүний зүгээр нэг огт бодоогүй санал биш юмаа. Олон улсын практикт байдаг дэлхийн худалдааны танхимуудын мөрддөг, тэр ном бүх юмнуудыг нь Сайханбилэг гишүүнд хоёр, гурван удаа хүргүүлсэн байгаа. Ганц юман дээр л яриад байна л даа. Монгол улсад өртөг бүтээгдэж байгаа юм бол үүнийг чинь хэн гэрчлэх юм бэ? үүнээс хойш. Ингээд бодъё. Монгол Улсад одоо жишээлбэл, хятадууд ч юм уу? оросууд ч гэдэг юм уу? ямар нэгэн улс өөрийнхөө улсад бүх өртөг нэмэгдүүлэх процессоо ихэнхийг нь хийчихээд, Монголын нутаг дэвсгэр дээр энэ хөнгөлөлт эдлэхийн тулд гарал үүслийнхээ юуг зөвхөн сав баглаа боодол дээрээ тавьчихдаг ийм юм гардаг. Дээр нь би хэлж байна. Европын холбооноос танай улс  пластмасан өлгүүр үйлдвэрлэдэг үү? 
Ц.Даваасүрэн: Дэмбэрэл гишүүн ээ, та санал хураалт нэгэнт явагдсан байгаа учраас.
С.Дэмбэрэл: Би тайлбар хэлж байгаад дараа нь хэлэх гэж байна л даа. Тэгээд иймэрхүү иймэрхүү шалтгаан байгаа юм. Би хэллээ. Энэ реформыг чинь энэ засгаас өмнө тэр байтугай 10 онд өөрөө санаачлаад ингээд хийлгээд, Засгийн газарт хэлж байсан хүн юу гэж би реформын эсрэг явах вэ дээ. Энэ миний нэг учрал л байна шүү дээ, Сайханбилэг ээ. Энэ дээр чинь хүнд суртлын юм өөрчлөгдөхгүй. Би олон улсын тогтож шийдсэн практикийн дагуу л юм яриад байгаа юм. Тэр эргэлзээд байгаа юм бол мэргэжлийн хяналтын Засгийн газрын 125 дугаар тогтоол гэж би чамд хэлж байсан. Энэ бол одоо жишээ нь, нэг ийм гоё заалт хийчихээд, тэгэнгүүт л Засгийн газар руу оруулж ир гэж, өө энэ чинь болохгүй.
Ч.Сайханбилэг: Засгийн газар баталгаа өгч байна, Дэмбэрэл гишүүн ээ.
С.Дэмбэрэл: Энэ ингээд үлдлээ гэхэд нөгөө саяны ярьдаг тусгай зөвшөөрөл чинь дахиж шинэ хүнд суртал үүсгэх үүд хаалга болчих гээд байгаа юм. Тэгээд хамгийн гол нь  гарал үүслийн гэрчилгээг ингээд сайн ярилгүйгээр явахад надад татаж авахад хэцүү байна.  Гэхдээ чи их сайн ярьж болно,  надтай. Сайханбилэг хамгийн гол нь,  хүн хэлээрээ, энэ асуудлыг бид юмаа урагшаа явуулахын тулд бид ярьж болно л доо. Гэхдээ энэ удаад би татаж авч чадахгүй нь л дээ.
Д.Эрдэнэбат: Дэмбэрэл гишүүн ээ, наадах чинь хугацааны л алдагдал болчихоод байна. Та бол наадахиа Засгийн газартай дахиж ярьж байгаад, саналаа оруулж ирээд тусад нь яривал их зүгээр байгаа юм.
С.Дэмбэрэл: Тэгвэл Засгийн газрын энд байгаа бүх гишүүд миний хажууд хүрч ир. Тэгж байж намайг лоббид. Түүний дараа л ярина. Тоглоомгүй. Би бас Сайханбилэг сайдаас амлалт авна. Тэгж байж би саналаа татаж авъя. Тийм учраас нийтэд дуулдахгүйн  тулд энд хүрч ирээд, надтай ярь. Тэгээд үүнийг шийдье.
Ч.Сайханбилэг: Энэ Засгийн газрын гишүүд гээд байгаа эд нар чинь яг таньтай адилхан эх орноо сайхан болгоё, хүнд суртал алга болгочихъё. Таньтай адилхан сэтгэлээр энэ юмыг хийж байгаа шүү дээ.  Тийм учраас хэн  нь хэнийгээ гуйх юм бэ? бүгдээрээ ойлголцоод юмаа дэмжээд явчихъя л даа.  Одоо энэ дээр  бие биенээ гуйх юм уу? аргадах асуудал биш. Та өөрөө тэртэй тэргүй энэ юмны зовлон жаргал дундуур олон жил явсан, байгууллагыг нь толгойлж байгаа хүн, одоо өөр олон шалтгаан яриад яахав дээ? 
Ц.Даваасүрэн: Энэ гарал үүслийн гэрчилгээг хэн хийж өгдөг юм бэ? 
С.Дэмбэрэл: Манайх, танхим хийж өгдөг юм.
Ц.Даваасүрэн: Танхимын орлогогүй болчихоод байгаа юм байна тийм ээ? 
С.Дэмбэрэл: түүнээс гадна хамгийн гол нь экспортлогч чинь наана чинь өөрт чинь өгсөн захиан дээр биччихсэн байгаа биз дээ? Ийм ач холбогдолтой учраас бидэнд үлдээж өгөөч. 
Ц.Даваасүрэн: Тэр агуулгаар хандвал ч буруу шүү. 
Д.Эрдэнэбат: Та гарал үүслийн тухай асуудал ярьж байгаа бол түүнийгээ судалгаатай юмтай нь гаргаад, Засгийн газарт дахиад өргөн мэдүүлээд, дараагийн ээлжинд ярих нь нээлттэй байгаа.
С.Дэмбэрэл: Би хоёр санал тавиад байгаа шүү дээ. Тарифын бус хязгаарлалт гэж байна. Тэр чинь их аюултай юм болноо, дараа нь.
Ч.Сайханбилэг: Дэмбэрэл гишүүнтэй яг адилхан бид нар болгоомжтой байгаа. Тийм учраас Засгийн газар зөвшөөрөл, лицензийн реформ хийнэ шүү дээ. 1200 зөвшөөрөл, лицензийг бид нар байж болох хамгийн доод хэмжээнд очтол нь буулгана. Энэ дээр танхимд хамт ажиллаж байгаа. Одоо хамгийн сүүлийн 4 дэх шатны ажил дээр Дэмбэрэл гишүүн өөрөө хамт орж ажиллах гэж байгаа. Одоо яг цаазаар авдаг хэсэгт нь. Тийм учраас энэ реформ бол гүйцэд явна. Таны болгоомжлол хангагдана. Тийм учраас  би танд хэлээд байна шүү дээ. Засгийн газар энэ асуудлаа хариуцъя. Их Хурал энэ хуулийг нь батлаад өгөөч ээ. Энэ нь эргээд бизнес эрхлэгчид, хүмүүст хэрэгтэй.
С.Дэмбэрэл: Эдийн засгийн байнгын хорооны болон Төсвийн байнгын хорооны гишүүд алга нижигнүүлэн ташвал би саналаа татаж авъя.

Алга ташив.
Ц.Даваасүрэн: Саналаа татаж авсан учраас Эрдэнэбат гишүүн горимын санал хэлье. 
Д.Эрдэнэбат: Горимын саналаа гаргая, Дэмбэрэл гишүүнд баярлалаа. Бид нэг юман дээр ойлголцмоор байгаа юм. Оны өмнө энэ гааль, тарифтай холбоотой энэ хүнд сурталтай асуудлыг шийдчихвэл оны эхэнд цэгцэрч явчих гээд байгаа юм. Тэгээд хамгийн гол нь миний хүсч байгаа юм юу вэ гэхээр, анхны хэлэлцүүлгээр үүнийг батлаад өгөөч ээ. Тэгэх юм бол энэ хуулийн үйлчлэл маань оны эхнээс шууд явчихна. Аливаа нэгэн хүндрэл үүсэхгүй юмаа гэдэг саналыг би оруулах гэсэн юм. Баярлалаа.
С.Дэмбэрэл: Би сая Эрдэнэбат гишүүний саналыг би эртүүд бас хэлсэн шүү дээ, Даргын зөвлөлийн хурал дээр. Одоо өөрөө энэ чинь хугацаа аваад байгаа юм. Энэ процедур чинь өөрөө хугацаа аваад байна. Тийм учраас би хэлж байна шүү дээ. Малгай байдлаар нэг мөсөн ингэж оруулж ирээд, үг дуугүй баталдаг хурдан процесс хэрэгтэй байнаа, тийм учраас Их Хурал дээр Улс төрийн намууд хамтраад, Байнгын хороод хамтраад реформ, шинэчлэлийг дэмжих ажлын хэсэг гэж байгуулъя. Энэ ажлын хэсгээрээ шууд ингэж оруулаад ингээд маш олон юмнууд орж ирнэ. Энэ бүхэн дээр ердийн журмаар ингэж хэлэлцвэл энэ реформ чинь явахгүй ээ, цаг хугацааны хувьд.  Маш удна. Тийм учраас миний хэлж байгаа зарчмын санал бол Эрдэнэбат гишүүн бол хүсэлт тавьж байна, би бол асуудалд хандах хандлагаа өөрчлөөд малгайтай болъё. Үүнийг та бүхэнд эрх мэдэл нь байж байна. Тийм учраас дуугүй баталдаг юмнууд л оруулж ирэх ёстой. Яагаад гэвэл цаана нь асар их боловсруулалт хийгдээд шууд шууд батлагдаад явах тийм реформын олон юмнууд байгаа юм. Жишээлбэл над дээр 25 хууль байна. Энэ 25 хуулийг би нэгбүрчлэн хэлэлцүүлнэ гэхээр чинь өчнөөн юм болно биз дээ. Гэтэл үүнийг чинь нэгмөсөн оруулаад реформын гэсэн малгайтай оруулж ирээд тэгээд шууд шууд баталдаг тийм л юм байх хэрэгтэй байна.
Ц.Даваасүрэн: Дэмбэрэл гишүүний гаргасан саналыг Засгийн газрын холбогдох сайд, манай гаалийнхан анхаараад зарим зохицуулалт хийх бололцоотой асуудлаар нь зохицуулалтыг нь хийгээд явах боломж байна гэж ойлголоо.

Ялангуяа хуулийн төслөө өргөн барихдаа урьдчилан энэ асуудлаа шийдэхдээ анхаараарай. 

Ингээд горимын саналаар санал хураалт явуулъя. 

Эрдэнэбат гишүүний гаргасан Гаалийн болон гаалийн тарифын тухай хуульд өөрчлөлт оруулах тухай хуулийн төслийг анхны хэлэлцүүлгээр нь баталъя гэсэн саналыг дэмжиж байгаа гишүүд гараа өргөнө үү.

17-16.Дэмжигдлээ.
С.Дэмбэрэл: Уучлаарай, би бас горимын  санал гаргая. Бүр хамаагүй горим, зарчмын хувьд их өөр. Тэр саналыг хураалгах ёстой.
Ц.Даваасүрэн: Одоо горимын санал дуусчихлаа.

Ингээд зарчмын зөрүүтэй горимын саналыг хураалгаж дууслаа. Төслийг анхны хэлэлцүүлэг хийсэн талаарх санал, дүгнэлтийг Улсын Их Хурлын гишүүн Батцогт танилцуулахаар тогтов.
С.Дэмбэрэл: Саяны  миний хэлсэн санал чинь одоо сая бол Эрдэнэбат гишүүн тодорхой асуудлыг шууд анхны хэлэлцүүлгээр явуулах, минийх бол ерөөсөө реформын малгай дор, реформын цааш цаашид орж ирэх юмнуудыг протоколдоо тэмдэглээд Улсын Их Хурал дээр танилцуулах юм уу? ямар учиртай юм бэ? үүнийгээ хиймээр байна.
 Н.Батбаяр: Наад асуудал чинь хуулийн төсөл өргөн барьж байж явдаг юм. Горимын саналаар явдаггүй юмаа.
С.Дэмбэрэл: Өмнө байгаа хуулийн төсөл байна билээ.
Ц.Даваасүрэн: Уг асуудлаар хэлэлцүүлэг хийж дууслаа. 
Протоколд нэг зүйл тэмдэглүүлье. Хуулийн төслийн өргөн барьсан төслийн З дахь зүйлийг эхний зүйлтэйгээ давхцаад байгаа учраас 60.3-ыг хасаад найруулчих энэ техникийн өөрчлөлтийг хууль зүйн талаас нь оруулаарай. Яагаад гэвэл тэртэй тэргүй тухайн зүйл, хэсгийг өөрчлөн найруулж байгаа учраас тэр заалтууд нь байхгүй болж байгаа юм. Тэгэхээр энэ дээр давхардсан заалт оржээ гэдгийг бас анхаараарай гэдгийг хэлэх байна.
Дараагийн асуудал. 
Б.Гарамгайбаатар: Гишүүдийн энэ өдрийн амар амгаланг айлтгая. Эдийн засгийн болон Төсвийн байнгын хороод өнгөрсөн долоо хоногт хамтарсан хуралдаанаа зохион байгуулсан. Энд Засгийн газрын үнэт цаас гаргахыг зөвшөөрөх тухай байсан. Хамтарсан Ажлын хэсэг  байгуулж, бондын асуудлыг дахиж нарийвчилж яръя гэсний үндсэн дээр ажлын хэсэг ажилласан. 

Ажлын хэсгийн ахлагч Батбаяр гишүүний танилцуулгыг сонсъё.
Н.Батбаяр: Түрүүчийн байнгын хорооны хурлаас Засгийн газраас үнэт цаас гаргахыг зөвшөөрөх тухай тогтоолын төсөлтэй холбогдуулан анхны хэлэлцүүлэгт бэлтгэх ажлын хэсэг байгуулсан. 

Ажлын хэсэгт нийтдээ 8 гишүүн оролцсон байгаа. 8 гишүүд маань хоёр удаа, өчигдөр, өнөөдөр хоёр хуралдаад дараах зарчмын саналын томъёоллыг оруулж ирж байна.

Нэгдүгээрт, Засгийн газрын үнэт цаас гаргахыг зөвшөөрөх тухай гэж тогтоолын нэрийг Малчид үндэсний үйлдвэрлэлийг дэмжих зарим арга хэмжээний тухай болгож өөрчильё. Үнэт цаас гаргах гээд нэг л хэсэг байгаа болохоос бүтэн бүрэлдэхүүнээр харуулж чадахгүй байгаа учраас ингэж өөрчилье гэсэн байгаа.

Тэгээд Арьс ширний үйлдвэрлэгчдээ дэмжихийн тулд тэдгээрийн үйл ажиллагааг хэвийн хангах зориулалттай 5 жилийн хугацаатай үнэт цаас гаргаж борлуулахыг Засгийн газарт зөвшөөрөх энэ заалт нь хэвээр үлдэж байгаа. Үнийн дүн нь 140 тэрбум төгрөг байгаа. Дараа нь  үндэснийхээ үйлдвэрлэгчид, малынхаа арьс ширийг тушаасан малчиддаа богийн арьсанд З мянган төгрөг, бод малын шир тутамд 15 мянган төгрөгний үнийн урамшуулал олгоё гэдэг заалтыг хэвээр үлдээж байгаа. Харин үүний урд талд нь малын гарал үүслийн баталгаажуулалтад хамруулсан гэдэг заалтыг нэмж өгч байгаа. Тэр нь ээмэгжүүлэх процесст хамрагдсан байх саналыг оруулж ирж байгаа.

Дараагийн зүйл гэвэл малчдад олгох урамшууллын зүйлийг бондод оруулж ирсэн бол түүнийг бондоос нь гаргаад, үүнийг төсвөөр шийдэх ёстой асуудал учраас 2013 оны хувьд төсвийн тодотголд оруулаад явуулъя. Цаашдаа жил болгоны төсөвт тусгаад явуулъя гэсэн заалтыг оруулж ирж байгаа болно.

Дараагийн нэг асуудал, хүүгийн хэмжээг тусгаагүй байсан бол хүүгийн хэмжээ нь жилийн 7 хувиас хэтрэхгүй байх зарчим баримтлах гэсэн заалт оруулж нэмж өгч байгаа. Дараагийн нэг заалт, арьс ширний үйлдвэрлэлүүдийг шинэ  суурьшлын бүсүүдийг бүсчилэн тогтоох, Улаанбаатар хотоос үйлдвэрүүдийг шилжүүлэх арга хэмжээг үе шаттай зохион байгуулах нь зүйтэй гэсэн заалтыг нэмж тусгахаар санал нэгдсэн байгаа. Тэгээд  малчдад тавьж байгаа малын гарал үүслийн гэрчилгээг баталгаажуулалтад хамруулсан болон хоршооны  гэсэн заалтыг нь 14 оноос мөрдье гэж байгаа. Яагаад гэвэл энэ ажил нэлээн хугацаа авах учраас ингэж өөрчилье гэж байгаа. Тэгээд үүнтэйгээ уялдуулаад түрүүчийн 30 дугаар тогтоолын 4 дэх заалтын 13 оны 7 сарын 1 гэдгийг бас 14 оны 1 сарын 1 болгож өөрчилье гэсэн ийм зарчмын саналуудыг оруулж ирж байгаа.

Ингээд ажлын хэсэг санал нэгдсэн гэдгийг хэлэхийг хүсч байна. Нөгөө талдаа энэ үнийн урамшуулал олгодог болсноор малчдын гар дээр очдог арьс ширний түүхий эдийн борлуулсан орлогыг орлогын хэмжээ буурахгүй байх нөхцөлийг хангаж ажиллахыг Засгийн газар тухайлбал салбар хариуцсан Үйлдвэр, хөдөө аж ахуйн сайд Баттулга бодлогын хэмжээнд зохицуулж хариуцна гэдгийг баталгаажуулж өгсөн болохыг хэлье. 

Ингээд хэлэлцэн шийдвэрлэж өгөхийг хүсье. Баярлалаа.
Б.Гарамгайбаатар: Хууль санаачлагчаас болон ажлын хэсгээс асуух асуулттай гишүүд байна уу? Уянга, Даваасүрэн.

Хэлэлцэж байгаа асуудалтай холбогдуулан Засгийн  газрын ажлын хэсгийг танилцуулъя. Цогтгэрэл- Үйлдвэр, хөдөө аж ахуйн дэд сайд, Чой-Иш –Үйлдвэр, хөдөө аж ахуйн яамны Стратегийн бодлого, төлөвлөлтийн газрын дарга,  Баярмаа- мөн яамны Хөнгөн үйлдвэрийн бодлогын хэрэгжилтийг зохицуулах газрын дарга,  Эрдэнэбаяр- Эдийн засгийн хөгжлийн яамны салбарын Хөгжлийн бодлого зохицуулалтын хэлтсийн дарга, Алтанцэцэг- Үйлдвэр, хөдөө аж ахуйн яамны стратегийн бодлого төлөвлөлтийн газрын ахлах мэргэжилтэн, Н.Мөнхбат- Эдийн засгийн хөгжлийн сайдын зөвлөх гэсэн эдгээр хүмүүс оролцож байна. 

Уянга гишүүн асуултаа асууя.
Г.Уянга: Нэгдүгээрт, энэ бондын мөнгө ямар системээр малчдад очих вэ гэдгийг тодруулах гэсэн юм. Ноос ноолуурын бондын тэр системээр явах уу? эсхүл өөр юм байна уу гэдгийг тодруулъя.

Хоёрдугаарт, Ноос ноолуур, арьс ширний холбооныхон ирж уулзсан юм. Бод малын ширэнд өгч байгаа энэ мөнгө чинь арай бага байвал зүгээр юм шиг яриад байна. 15 мянган төгрөг гэдэг нь ямар үндэслэлээр тогтоосон юм бол гэдгийг тодруулъя гэж бодсон юм.

Гурав дахь нь асуулт гэхээсээ илүү санал байна. Сая бид нар Байгаль орчин, ногоон хөгжлийн яамтай хамтраад Ус суваг удирдах газар, дээрээс нь Мэргэжлийн хяналтын газар хамтраад шалгалтууд явсан юм, Ноос ноолуурын үйлдвэрүүдээр. Ноос, ноолуурын үйлдвэрүүд, арьс шир угаах үйлдвэрүүд өөрөө байгаль орчныг бохирдуулж байгаа маш том эх үүсвэр болчихоод байгаа. Тэгээд үүнийг бондтой уявал яасан юм бэ гэдэг санаа төрж байна. Бид нар бондоо энэ байгаль орчны, ногоо эко үйлдвэрлэл явуулж байгаа энэ үйлдвэрүүд рүүгээ илүү түлхүү шингээх тийм урамшуулал маягийн юм байна уу? тийм систем байна уу?  Байгаль орчин, ногоон хөгжлийн яамтай уялдуулж байгаад тийм маягаар энэ системээ уяж явбал ямар вэ гэдэг санал байгаа юм.

Тухайлбал, зумласан ноос, химийн хортой бодистой тэр ноосыг угааж байгаа үйлдвэрүүдэд энэ  очих уу? эсхүл хяргасан ноос, эко үйлдвэрлэл явуулж байгаа, эко  түүхий эд нийлүүлж байгаа тэр хяргасан ноос нийлүүлж байгаа үйлдвэрүүд рүү түлхүү очих тийм систем байна уу? үгүй юу? яаж уялдаж байна вэ? Эко системтэйгээ яаж уялдаж байна вэ гэсэн ийм З асуулт байна.
Н.Батбаяр: Нэгдүгээрт, арьс ширний урамшуулал бол ноосныхтой адилхан, үндэснийхээ үйлдвэрт арьс ширээ тушаасан малчин хүн болгоны нэрийн данс руу ордог журмаар орно, ямар нэгэн дамжлаггүйгээр, нэрийн данс руу нь орно, яг ноостойгоо адилхан, нэгдүгээрт.

Тэр З мянга,  15 мянгын хувьд болон бусад асуудлаар санал оруулж ирсэн нь хэвээр үлдсэн учраас Баттулга сайд нэмж хариулах байхаа.

Энэ дээр би тодруулъя. З мянга, 15 мянга гэж байгаа шүү дээ. Орж ирсэн санал нь богын арьсан дээр З мянган төгрөгийн урамшуулал олгоё, бодын арьсан дээр 15 мянган төгрөгийн урамшуулал олгоё гэж хэлж байгаа. Энэ нь тэгээд хэвээр нь үлдээсэн байгаа. Энд ийм урамшуулал өгсөнтэй холбогдуулаад зах зээлийн үнэ буурах нөхцөл үүсч болзошгүй асуудлыг авч хэлэлцсэн. Тэгэхэд Баттулга сайд бол тийм асуудал гаргахгүй байдлаар ажлыг зохион байгуулж өгнө гэсэн байдлаар хандаж,  албан бичгээ өгсөн байгаа. Өөрөөр хэлбэл журмаа гаргахдаа малчдад эдийн засгийн хувьд ашигтай байх тэр нөхцөлөөр нь зохион байгуулна гэж хэлсэн байна.
Х.Баттулга: Энэ дээр  үнийн дүнг яагаад 15 мянга гэсэн бэ гээд бодын арьсан дээр, одоогоор дундаж үнэ бол 35-38 мянга байгаа, ширхгийнх. Ингээд үйлдвэрүүдэд өгсөн тохиолдолд урамшуулал өгөөд эхэлнэ гэхээр одоо гол худалдан авалт хийгээд байгаа ченжүүд буюу Хятад руу экспортод гаргаад байгаа шүү дээ. Энэ асуудал зогсоход үнэ унана. Үнэ тал үнээр уналаа гэхэд 15-20 мянга болох байх. 20 мянгын нэмэгдэл нь 15 гэхэд 35 дээрээ барих зориулалтаар ийм үнийг тогтоосон юм. Тийм учраас малчдынхаа гар дээр байгаа түүхий эдийг унахад нь тэр зөрүүний урамшуулал нь одоогийн үнэ дээр нь тогтох хэмжээний болов уу гэсэн ийм байдлаар гаргасан тоо юм.
С.Бямбацогт: Уянга гишүүний З дахь асуултад хариулъя. Анхны хэлэлцүүлэг дээр бид нар ярьсан Уянга гишүүн болон бусад гишүүдийн гаргасан санал бол энэ асуудал байгаа. Арьс ширний үйлдвэр болон ноос ноолуур боловсруулах үйлдвэрүүдийн цэвэрлэх байгууламж учир дутагдалтай ажиллаж байгаа. Байгаль орчин болоод  хүний эрүүл мэндэд хортой үйл ажиллагаа явуулж байгаа гэж байнга ярьж байгаа. Энэ асуудлыг шийдэхийг энэ тогтоол дотор тусгаж өгсөн байгаа. Арьс шир боловсруулах үйлдвэрүүдийн  бохир усны цэвэрлэгээний горимыг технологийн дагуу мөрдүүлэх, цаашид арьс ширний анхан шатны боловсруулах үйлдвэрийг нийслэл хотоос гаргах ажлыг үе шаттайгаар зохион байгуулъя. Үүнтэй холбоотой дэд бүтцийн асуудлыг нь шийдвэрлэх, цэвэрлэх байгууламжийг барьж байгуулахыг цогцоор нь  шийдэхийг Монгол Улсын Ерөнхий сайдад, Засгийн газарт үүрэг болгосон тогтоолын заалтыг нэмж оруулж байгаа. Ийм байдлаар цаашдаа энэ асуудал маань иж бүрнээр шийдэгдэх боломжтой, бололцоотой болоод явна гэж ойлгож болно.
Г.Уянга: Бодлогын хүрээнд  ойлгогдож байгаа. Одоо  яг стандартын шаардлага хангасан тэр усаа нийлүүлж байгаа угаах  энэ үйлдвэрүүдэд  ноосоо нийлүүлж байгаа тэр малчдад урамшуулал түлхүү очих ч юм уу? тийм системийг Байгаль орчин, ногоон хөгжлийн яамтайгаа уялдуулбал ямар вэ гэдэг санал маягийн юм яваад байгаа юм. Тиймэрхүү юм бодсон уу гэж асуугаад байгаа юм. Ажлын хэсэг дээр яригдсан уу? 
Н.Батбаяр: Ерөнхийдөө  сая энэ цэвэрлэх байгууламжийн асуудал тусгагдаад, энэ дээр тодорхой заалт болоод орчихсон байж байгаа. Тэгээд энэ арьс ширний үйлдвэрт химийн тодорхой бодис хэрэглэдэг  учраас  байгаль орчинд нөлөөллийн тухай асуудлыг авч үзэх нь зүйтэй гэсэн санаагаар тусгагдсан байгаа. Цаашдаа Байгаль орчны яам, Хөдөө аж ахуйн яам үүнийг хамтраад зохион байгуулах үүрэг хүлээж байгаа.
Г.Уянга: Шууд бондод энд уялдах уу? 
С.Бямбацогт: Уянга гишүүний ярьж байгаа асуудал, стандартын хэмжээнд хүргэж цэвэрлэж байгаа үйлдвэрт урамшуулал өгье гээд байна. Тэгэхгүй бол байгаль орчинд хохирол учруулж байгаа үйлдвэрүүд нь үйл ажиллагаа явуулах бололцоотой болж байгаа юм. Одоо тэгэхээр бид байгаль орчинд хохирол учруулж байгаа үйлдвэрүүдийг хаах үйл ажиллагаа явуулахгүй байх энэ зарчмаараа бүгд байгаль орчинд болон хүний эрүүл мэндэд хохирол учруулахгүйгээр үйл ажиллагаа явуулдаг болгох л ёстой.
Г.Уянга: Тэгвэл бид нарын хамтын ажиллагаа ерөнхийдөө уялдах юм байна гэж ойлголоо.  Яг энэ ноос, ноолуурын үйлдвэрүүдээр явсан шалгалтын дүн сая гарч байгаа. Бид нар хамтарч ажиллаад нэлээн үр дүнд хүрсэн байгаа. Тэгвэл энэ бондын үйл ажиллагаа бид нарын энэ төрөөс явуулж байгаа үйл ажиллагаа цогц болох юм байна. Энэ бонд маань жинхэнэ дотоодын үйлдвэрүүдийг дэмжих эко үйлдвэрлэлээ дэмжих ийм бодитой бололцоо болгох тэр ажлыг бид бас давхар хийж байгаа шүү гэдэг мэдээллийг давхар өгөнгөө дэмжиж байгаагаа илэрхийлье.
Х.Баттулга: Та нар хэрвээ энэ задаргаа ажигласан бол 140 тэрбум төгрөг маань 110 тэрбум нь ерөнхийдөө түүхий эд цуглуулах буюу эргэлтийн хөрөнгөө дэмжиж байгаа. Технологи сайжруулах гэдэг дээр 13 тэрбум төгрөг зоосон байж байгаа. Энэ бол сая яриад байгаа  экологи талдаа гэдэг дээр шууд бид нар хяналтаараа хийгээд явчих. Хаягдал боловсруулах гэдэг дээр 2 тэрбум байж байгаа. Энэ хаягдал дээр сүүлийн үеийн технологи авна гэсэн ийм заалтууд энэ  мөнгө тараалт дээрээ бид нар хяналт хийгээд явчих юм.
Ц.Даваасүрэн: Бид нар энэ хуулийн төслийг буцааж ажлын хэсэг гаргахдаа нэг зүйл дээр л анхаараарай гэснээс биш агуулгын хувьд бүгдийг нь ингээд өөрчил гэж тийм юм яриагүй шүү дээ. Энэ жаахан хүндрэлтэй юмнууд үүсгэчихсэн юм шиг байх юм. Бид нар төсвөөс энэ мөнгийг яаж гаргах вэ гэдэг дээр нь зохицуулалт  хийчихээрэй л гэсэн. Түүнээс биш энэ орж ирсэн хуулийг нь өөрчлөөд, өөр агуулга оруулаад ийм болгочих гэж яриагүй шүү дээ. Одоо жишээлбэл 5 жил төлөх 7 хувиас хэтрэхгүй бонд гэхээр чинь  энэ ондоо багтаж арилжаалагдах юм уу? нэг дэх асуулт. Яагаад гэвэл, сая бид нар ЗЗО гаруй тэрбум төгрөгийн бонд Хөгжлийн бэрхшээлтэй иргэд, ахмад настны нэг сая төгрөгний З дахь хэсгийг олгоход эрх олгосон байгаа. Энэ чинь арилжаалагдаагүй байгаад байна шүү дээ. Тэгэхээр ийм нөхцөлтэйгээр энэ арилжаалагдана гэхэд би итгэхгүй байна. Тэгээд мөн ийм зүйлийг заавал хоршоо гэдэг дээрээ та хэд анхаараач. Ер нь малчин чинь өөрөө үйлдвэрлэгч хуулийн этгээд юм биш үү? Заавал тэд нарыг хоршоо болгоно гэхийн оронд харин би малчдаа хуулийн этгээд болгох гэрчилгээ, тамга тэмдэгтэй болгох юм бол  тэр биржийн үйл ажиллагаанд оролцоод, гэрээ байгуулагч нэг тал болоод явах нөхцөл нь бүрдчихнэ гэж бодоод байгаа юм. Тэр хоршоо болгох гэдэг асуудлыг анхаараарай.

Гуравт нь,  одоо ихэвчлэн энэ арьс шир чинь ченжүүдийн гар дээр байгаа юм шиг байна гэж ойлголоо. Авчихсан байгаа. Тэгэхээр  бонд гараад олгох тухай урамшууллын асуудал яригдахаар ченжүүд чинь миний арьс гээд гүйлдээд ирэх үү? Үүнийг яаж ялгаж, салгах вэү? Тэр малчид чинь ихэнх нь өгчихсөн байгаа юм байна. Сая бол зудтай холбогдолтойгоор нэлээн нядалгаа хийгдэж байгаа юм байна. Энэ арьс шир нь малчид энэ бонд гарах гэж байна гэдгийг мэдэж байгаа учраас ямар нэгэн дагах эзэнтэй, баримттай өгөх байх.  11 сарын үед идшиндээ нядалсан малынхаа арьс ширийг тушаачихсан байгаа. Эд нар яах вэ гэдэг асуудлыг ажлын хэсэг дээр ярьсан уу? 
Н.Батбаяр: Арьс ширний үйлдвэрийг маш сайн дэмжихэд  зориулагдсан энэ асуудлыг хоёр хувааж үзсэн байгаа. Малчдад үзүүлэх үнийн урамшууллын дэмжлэгийг төсвөөс гаргах ёстой. Тэр бол бондтой хамаагүй зүйл. Тийм учраас 13 оноос эхлээд олгоно. 13 оноос эхэлж олгохдоо үүнийгээ 13 оны төсвийн тодотгол хийх замаар төсөвт тусгаж шийдвэрлэнэ гэсэн  байдлаар өөрчилсөн байгаа.

Бондын асуудал гэдэг бол зөвхөн энэ  арьс ширний салбарт ажиллаж байгаа үйлдвэрүүдээ дэмжих, тэдэнд 5 жилийн хугацаатай, жилийн 7 хувиас илүүгүй хүүтэй зээл олгоход зориулж дотоодын бонд арилжаалах замаар асуудлыг шийдье гэсэн  байгаа. Цаг хугацааны  мэдээж хэрэг энэ чинь маргааш, нөгөөдөр гээд батлагдахаар  хэрэгжилт бол он дамжаад хэрэгжинэ. Оны өмнө арилжаалагдах асуудал  мэдээж амжихгүй. Ийм байдлаар асуудалд хандсан байгаа.

Төсөвтэй харьцах хэсэг нь төсвөөрөө шийдэгдэнэ, бондын өөрийнх нь асуудал, хүү нь хэмжээндээ байгаад явах юм бол шууд энэ чинь арилжааны банкаар дамжаад үйлдвэрүүддээ очих учраас тэр хэмжээндээ асуудал шийдэгдээд явчихна гэж үзсэн байгаа.
Ц.Даваасүрэн: Одоо арьс шир ченжүүддээ төвлөрсөн байгаа юм биш үү л гэж асуугаад байгаа юм.
Х.Баттулга: Одоо бол 11, 12, 1, 2 сар бол гол арьс цуглуулдаг сезон гэх юм уу даа,  улирал нь юм.  Бид нар ярилцсаар байгаад хугацаа нэлээн алдчихлаа л даа. Тэгэхдээ нэг их хожигдоогүй гэж бодож байгаа юм. Одоо ченжүүд дээр цугларсан байгаа арьс бол ихэнхдээ эзэдтэй л байгаа. Яагаад гэвэл худалдан авч байгаа талынхан буюу экспортод гаргаж байгаа хятад  худалдаачид чинь урьдчилж мөнгө өгөөд түүгээрээ эргээд авагдсан байгаа эзэнтэй л арьснууд байгаа байх. Ямар ч байсан яаралтай бид нар энэ ажлыг эхлэх юм бол энэ жилээ даачих ийм хэмжээний нөхцөл бүрэлдээд явчихна. Эргээд бид нар яаравчлахад арьс гэдэг бол өөрөө дотроо цэвэр дахиад махны асуудал үүсдэг. Махны нийлүүлэлт нэмэгдэх юм шүү. Хавар бид нар мах өснө гэж ярьдаг. Арьсыг нь аваад ирэхээр, арьс, мах хоёр хоорондоо уялдаад, нядалгаа ихэднэ. Махны нийлүүлэлт бас ихдээд явчихна. Би цаг хугацаа яараад байгааг тайлбарлаад байгаа нь энэ л дээ. 
С.Бямбацогт: Даваасүрэн гишүүн асууж байна, нэлээн их олон өөрчлөлт оруулжээ гэж.  Ерөнхийдөө оруулах шаардлагатай байсан л даа.  Олон чухал асуудлуудыг орхигдуулсан бас дутуу байсан. Тийм болохоор бид хоёрдахь хэлэлцүүлгийн түвшинд ажлын хэсэг ажиллаж, нэлээн чухал чухал заалтууд оруулсан байгаа. Хугацаа алдсан гэдэг талд 7 хоногийн дотор ажлын хэсэг маань ажиллалаа. Хурдан хугацаанд бас сайн ажилласан байхаа гэж би ойлгож байгаа. Хоршоо зөв үү гэж. Өнгөрсөн 4 жил бид нар Монгол мал хөтөлбөр  баталсан. Малчдаа нэгдэж нийлэх, хамтарч хорших бодлогыг явуулж байгаа. Энэ бодлогын үр дүн гарч эхлэх ёстой. Тийм учраас бодлогын үр дүнг гартал нь  хоршооны малчид гэсэн заалт оруулж өгсөн байгаа. Гэхдээ энэ нь 14 оны 1 сарын 1-нээс үйлчилж эхэлье. Тэр хүртэл малчид маань хорших нь зөв байна уу? буруу байна уу? энэ бодлого маань харагдаг. Өнгөрсөн долоо хоногт Монгол Улсын Ерөнхий сайд Хүнс, хөдөө аж ахуйн яам хуралдаад малчдын хоршоо сум болгонд, баг бүрт хоршоо байгуулах зорилт дэвшүүлсэн байгаа. Тийм болохоор энэ төрийн бодлого маань хэрэгжээд үр дүнгээ өгөг. Үүнийг харъя гэсэн үндэслэлээр бид нар хоршооны гишүүн малчин гэж оруулж ирсэн байгаа.
Ц.Даваасүрэн: Би тодруулъя. Манай гишүүд нэг зүйлийг анхаараач гэж хэлээд байгаа юм. Хүний өргөн хуулийн төслийг огт өөр төсөл болгож болохгүй ээ. Хууль тийм биш байхгүй юу. Хуульд юу гэж байгаа вэ гэхээр, тэр өгөх гэж байгаа хэмжээгий нь нааш, цааш нь болгох тухай асуудал болохоос, огт өөр заалт нэмж болохгүй. Тийм учраас  хуулийг санаачил гээд байгаа шүү дээ. Хууль санаачлахгүйгээр хүний өргөн хуульд хууль засаад өөр хууль гаргаад байдаг болчих юм бол хууль санаачлах хэрэггүй болно шүү дээ. Тийм учраас би цаашдаа энэ дэгийн хуульдаа бүр тодруулах шаардлагатай юм бол өргөн барьсан хуулийн төслийн агуулгыг алдагдуулж болохгүй, өөрчилж болохгүй. Тэгэхгүй их өөр өөр зүйл нэмчихэж байгаа юм. Тэгэхээр чинь нэг ёсондоо хууль санаачлах, өргөн барих тийм асуудлыг бид нар шууд хийчихээд байна. Тэгэхээр энэ бол болохгүй зүйл шүү гэдгийг хэлэх гэж байгаа юм.

Хоёрт, би сая бондуудын судалгааг харж үзэхэд, доод тал нь жилийн 8 хувийн хүүтэй арилжаалагдсан байгаа, тэгээд  12. Одоо 7 гэчихээр чинь дотоодын зах зээлд авах уу гэдгийг л би асуугаад байгаа юм.
Н.Батбаяр: Нэмж хариулъя. Нэгдүгээрт,  олон зүйл нэмсэн юм байхгүй. Одоо бүгдийг бондоор шийднэ гэж байсан зүйлийг нь төсвөөр шийдэх ёстой юмыг нь төсөвт нь явуулъя гэж үзээд задалж өгсөн байгаа.  Бондоор бол зөвхөн үйлдвэрээ дэмжсэн юм явуулъя. Малчдаа дэмжсэн урамшууллын асуудлыг төсвөөр шийдэх учраас заалтыг нь өөрчлөөд, эх үүсвэрийг нь өөрчлөөд төсөв рүү хийчихсэн байгаа, нэгд.

Хоёрдугаарт гэвэл, хүүний хувьд хүүний хэмжээг тогтоож өгөхгүй бол бас болохгүй. Тэгэхээр өндөр хүүтэй байх юм бол энэ үйлдвэрээ дэмжсэн үйл ажиллагаа болж чадахгүй шүү дээ. Түүний хязгаарыг хийж өгч байгаа юм. Энэ бодлогынхоо хүрээнд байж байгаа гэж. Хоёрдугаарт, арьс ширний үйлдвэрийн шинэ суурьшлын бүс тогтоох, хотоос үйлдвэрлэлийг шилжүүлэх арга хэмжээг үе шаттай авна гэдэг асуудал байгаа нь ерөөсөө энэ арьс ширний үйлдвэрээ дэмжих гэж байгаа бодлого нь цуг гарч ирж байх ёстой гэж энэ нь явж байгаа.

Дараагийн хоршооны асуудал дээр ийм юм гарсан л даа.  Анхны орж ирсэн санал хоршоо гэж байсан. Тэгэхдээ түүнийг нь хэвээр үлдээсэн. Тэгэхдээ хэрэгжүүлэх хугацааг нь 14 оны 1 сарын 1 болгож хойшлуулъя. Энэ хугацаанд амьдрал өөрөө харуулна гэсэн ийм байдлын үүднээс түүнээс цоо шинэ заалт нэмсэн зүйл энд байхгүй гэдгийг хэлье. Дээр нь, Даваасүрэн гишүүн ээ, энэ тогтоол чинь угаасаа 2011 онд гарсан Их Хурлын үндэсний үйлдвэрлэлээ дэмжих, ажлын байр шинээр бий болгох тухай  30 дугаар тогтоолын дагуу орж ирж байгаа. Тийм учраас энэ бол малын гаралтай бүх түүхий эдүүд хамаарч байгаа учраас үндэслэл дээр ч тэр заалтыг нэмчихсэн байгаа юм. Түүнээс цоо шинэ, огт өөр юм гарч ирээгүй гэдгийг албан ёсоор хэлье, баярлалаа.
Д.Батцогт:  Баярлалаа. Урамшуулал өгөөд, бүх арьс ширээ цуглуулчихдаг юмаа гэж бодъё. Үндэсний гэж үйлдвэрүүд чинь үүнийг боловсруулж хүрэх юм уу? яг үндэсний гэж байгаа хэдэн үйлдвэр байгаа юм бэ? миний мэдэхээр бол Хятадын хөрөнгө оруулалттай баахан арьс шир боловсруулах үйлдвэр байдаг шиг санагдаад байх юм. Энэ үйлдвэрүүдийнхээ хүчин чадлыг нэмэгдүүлэх, хөдөөд энэ арьс шир боловсруулах үйлдвэр барих чиглэлээр ямар бодлого баримталж байна вэ гэдгийг яриач.
Х.Баттулга: Энд гадны хөрөнгө оруулалттай компаниудыг  бид нар холбоодуудтайгаа уулзаад, арьс ширний холбоо нэг болсон. Нэг холбоо болоод Засгийн газраас бид нар ийм бодлого гаргаж байгаа. Танайх арьс ширнийхээ холбоог нэг бодлоготой болгоод ороод ирээ гээд, энэ үндсэндээ сар гаруйн хооронд явсан ажлууд юм байгаа.

Нэг холбоотой болсон, гадаадын хөрөнгө оруулалттай компаниудыг бид нар Засгийн газрын бондоос санхүүжүүлэхгүй шүү гээд холбоон дотроосоо компаниудыг нь жагсаагаад, дандаа монгол эзэнтэй байгаа. Энэ дотор ганц гадны хөрөнгө оруулалттай Италийн булигаар гэж байгаа. Маш сайн үндсэн хөрөнгөтэй, технологийн шинэчлэл, машины шинэчлэлт хийчихсэн, Монгол Улсын газар нутаг дээр байж байгаа энэ үйлдвэрлэл орсон байгаа. Яагаад тэгж олзуурхаад байгаа нь энэ үйлдвэр өөрөө техник, тоног төхөөрөмжөө сольчихсон байгаа, эргэлтийн хөрөнгө дээр уначихсан. Үүнийг дэмжих нэг үндэслэл нь Монгол Италийн хоорондох Засгийн газрын өрийг барагдуулсан компани юм билээ. Ийм л юм байгаа. Тийм учраас гадны хөрөнгө оруулагчтай, хэдхэн үйлдвэрлэл байдаг юм байна. Ерөнхийдөө бид нар энэ хүснэгтүүдийг гаргасан байгаа. Жижиг, дунд, том үйлдвэрүүд. Тэр хүчин чадлын хувьд жишээ нь Дархан нэхий, Дархан минж хоёр үндсэндээ 4-6 сая нэхийг боловсруулаад байх, ингээд дэмжээд эхлэх юм бол. Энэ чинь анхан шатны дэмжлэг явж байгаа шүү дээ, 5 жилийн хугацаатай. Нэгэнт арилжааны банкууд маань ийм зээл өгч чадахгүй байгаа болохоор бид нар Засгийн газрын бондоор энэ үйлдвэрүүдээ дэмжиж байгаа юм. Ингэсэн тохиолдолд хүчин чадлынхаа  20-30 хувийг ашигладаг, яг нядалгааны үеэр 2-3 сар ажилладаг үйлдвэрүүд нь бүтэн жил ажиллах ийм магадлал үүсээд байгаа юм. Тэгээд хөөрхий үйлдвэрүүдээ аваад явчихсан, эргэлтийн хөрөнгөн дээрээ уначихсан, хамаг тоног төхөөрөмжөө барьцаанд тавьсан хэдэн үйлдвэрлэгч нар байгаа юм. Тийм учраас гадны хөрөнгө оруулагч нараас ганцхан булигаар орсон, бусад үйлдвэрүүд ороогүй. Холбоонууд нь үүнийгээ бүгдийг нь гаргаж өгсөн. Яг үйлдвэрүүдээр нь нэгбүрчлэн явж үзсэн байгаа. Тэгээд бид нар энэ  10 сая руу оруулах программуудыг нь холбоотой нь гаргаж, ТЭЗҮ хийгээд ингээд энэ ажлууд явагдаж байгаа шүү гэдгийг хэлье.
С.Бямбацогт: Батцогт гишүүний хоёр дахь асуултад хариулъя. Өөр цаашдаа хаана хаана ямар ямар үйлдвэр байгуулах бодлого барьж байгаа вэ гэж. Энэ талаар ажлын хэсэг дээр нэлээн ярилцсан. Үйлдвэр, хөдөө аж ахуйн яамтайгаа тохиролцсон байгаа. Монголчууд маань бие биенээ дагаж дуурайдаг, бие биенээ дагаж  хошуурдаг. Сум болгонд арьс ширний үйлдвэр байдаг юм уу? сум болгонд эсгийний үйлдвэр гээд эсхүл нэг суманд 5-6 дэлгүүр ч гэдэг юм уу? тэгээд бие биенээ дампууруулж татаж унагаадаг. Ийм болохоор цаашдаа бодлогоор бүс нутаг бүртээ нэгээс илүүгүй үйлдвэрүүд барьж байгуулъя. Түүгээрээ дамжуулж боловсруулалтаа хийе. Арьс ширний үйлдвэрийг барьж байгуулахад цэвэрлэх байгууламж, бас байгаль орчинд учруулдаг хохирол гээд олон асуудлууд байдаг учраас цаашид энэ дээр бодлогын хувьд анхаарч, Үйлдвэр, хөдөө аж ахуйн яам хэрэгжүүлэхдээ анхаарч ажиллаж, аль болох цөөн тоотой гэхдээ дотооддоо бүрэн боловсруулах тийм үйлдвэрүүдийг барьж байгуулахаар ярьсан байгаа.
Б.Гарамгайбаатар: Гишүүд асуулт асууж дууслаа. Эрдэнэбат
Д.Эрдэнэбат: Би хэдэн юм тодруулах гэсэн юм.140 тэрбум төгрөг үндэсний үйлдвэрлэгчдэд олгоно гэж байгаа юм. Энэ 140 тэрбумыг тооцох юм бол  10  гаруй үйлдвэр барихаар юм байна шүү дээ. Тэгээд хөрөнгө оруулалт юм уу? үйлдвэр барих ийм зориулалтаар явах юм уу гэдгийг нэгдүгээрт тодруулмаар байна.

Хоёрдугаарт, малчид  арьс шир тутамдаа урамшуулал авна, тэгэхдээ энд нөхцөл нь ингэсэн байгаа юм. Үндэсний үйлдвэрт тушаасан бол гэдэг үг орчихоод байгаа юм. Үндэсний үйлдвэр байхгүй хөдөө тушаахаар хэндээ тушаах юм бэ? энэ малчин чинь. Ченжид тушаах юм уу? нэг хэсэг үндэсний үйлдвэр гэж юуг хэлээд байгаа юм бэ? энэ ойлгомжгүй юмаа тодруулж өгөөч ээ.

Дараагийн асуудал, хэрвээ энэ хуулийн төсөл үнэхээр энэ малчид, үндэсний үйлдвэрлэгчдийг дэмжих зарим арга хэмжээний тухай гэж орж байгаа бол энэ арьс ширний үйлдвэрүүдийн шинэчилсэн суурьшлын бүсийг тогтоох хугацаагаа тодорхой болгох хэрэгтэй.  Зарлах хэрэгтэй. Ерөнхий томъёолол энд ормооргүй байгаа юм. 

Дараа нь Улаанбаатар хотын энэ арьс ширний үйлдвэр үнэндээ их замбараагүй байгаа гэдгийг хүн болгон хэлж байгаа. Манай Хөдөө аж ахуйн яамныхан ч сая очоод ерөнхийдөө харчихсан юм билээ. Тэгэхээр Улаанбаатарт арьс ширний үйлдвэрийг цаашид ажиллуулахгүй байхын тулд хаах тухай асуудал биш татварын бодлогоор зохицуулах хэрэгтэй. 13 оноос эхлээд агаар, хөрс, байгалийн бохирдолтой үйлдвэрийг зөвхөн арьс ширний үйлдвэр ч биш, ер нь бусад үйлдвэрүүдийг Улаанбаатар хотын суурьшлын бүсэд байгуулах юм бол татварын хэмжээг яаж зохион байгуулах вэ гэдэг татварын өөрчлөлтийг хийж болох уу? үгүй юу гэдэг дээр надад хэн хариу өгөх вэ? Ийм хэдэн асуулт байна.
Н.Батбаяр: Үндэсний үйлдвэрт тушаана гэдэг бол үндсэндээ гадаадын  хөрөнгө оруулалт оролцоогүй гэдэг утгаар нь ойлгож болно.  Хоёрдугаарт, үйлдвэр байхгүй газар яах вэ гэж. Үйлдвэрүүд маань малчдаасаа худалдаж авах ажлыг зохион байгуулж, өөрийнхөө итгэмжлэгдсэн төлөөлөгчийг ажиллуулдаг, ноосон дээр байсан туршлагынхаа дагуу явна. Орон нутагт манай үндэсний үйлдвэрлэлийн төлөөлөгчид  үнэмлэхтэй, бичигтэйгээ, падаантайгаа яваад ноосоо яаж авдаг байсан, түүнтэй адилхан арьс ширин дээр хандана. 

Үйлдвэр шилжүүлэхийн хувьд ярихад, Монгол Улс газар нутаг томтой. Тийм учраас бүсчилсэн байдлаар хандъя гэж байгаа. Төвийн бүс, баруун бүс, зүүн бүс, говийн бүс гээд. Энэ байдлаар хандъя. Үүнийгээ тогтооё. Нэг газар мэдээжийн хэрэг бид нар чинь малынхаа тоонд тааруулж үйлдвэр барих ёстой шүү дээ. Тийм учраас тэнд зохицсон бодлогыг яам нь бодлогоо явуулаг гэсэн байдлаар холбоотой хамтаар нь явуулъя гэж шийдэж байгаа. 

Улаанбаатараас гаргах гэдэг бодлогыг урьд нь гаргасан байсан зүйл. Үүнийгээ үе шаттайгаар гаргаад, эрчимжүүлэх ажлаа  хийе. Өөрөөр хэлбэл байгаль орчны  бохирдлынхоо асуудлаас нэг талаас ярих ёстой. Хоёрдугаарт гэх юм бол  ер нь хаана түүхий эд нь байдаг билээ, үйлдвэр нь тийшээ явдаг үндсэн зарчмаа баримталъя гэсэн санаагаар явагдаж байгаа юм гэсэн хариултыг өгье. Баярлалаа.
Х.Баттулга:  Энэ 140 чинь бол шинэ үйлдвэр барих гэсэн юманд ороогүй. Технологийг байгальд ээлтэй шинэ үеийн технологи гэдэг дээр  13 тэрбум төгрөг заасан байгаа. Гол эргэлтийн хөрөнгө дээр  110 тэрбум байгаа юм. Тэгээд түрүүн хэлсэн байгаа, хаягдал боловсруулах дээр 2 тэрбум гэдэг нь цэвэрлэх байгууламжийг оруулсан байж байгаа. Тэгээд эцсийн үйлдвэрлэл буюу манайхны бүтээгдэхүүн хийж зараад байгаа 15 тэрбум төгрөгийг тусгасан байж байгаа. 

Улаанбаатар хотоос боловсруулах үйлдвэрийг гаргая гэдэг бол анх  30 хэдэн онд байгуулагдсан арьс ширний комбинатаас эхэлсэн учраас одоо бол энэ байдлыг ямар нэгэн байдлаар нүүлгэе гээд  2011 оны 9 сарын 27-нд Улаанбаатар хотын захирамж гарчихсан юм билээ. Эмээлтэд гаргая. Эмээлт рүү гаргадаг нь, Эмээлтэд түүхий эдийн цэгээ байгуулсан, түүнийгээ түшиглээд Эмээлтээс доошоо З км-ийн зайд гээд энэ захирамжийн дагуу тендер зарлагдаад зураг нь гарчихсан юм билээ. Сая Ерөнхий сайдад, Засгийн газарт танилцуулсан. Тэгээд энэ тогтоолын төсөл дээр бид нар оруулсан байгаа, үе шаттайгаар гээд. Ингээд ямар ч байсан эргэлтийн хөрөнгө, технологийнх нь асуудал дээр дэмжээд өгье. Энэ байдлынхаа дараанаас та нар нүүх, суух асуудалдаа бага багаар яваарай гэсэн ийм  юмыг шийдье гэж ингэж л оруулсан юм байгаа. 

Улаанбаатар хотын захирамж бол 2011 оны 9 сарын 27-нд гаргана гээд гарчихсан байгаа юм. Энэ захирамж одоо хүртэл хүчинтэй байгаа. 
Б.Гарамгайбаатар: Асуулт асууж дууслаа. 

Ажлын хэсгээс гаргасан болон гишүүдээс бичгээр урьдчилан ирүүлсэн саналаар санал хураалт явуулж эхэлье.

Ажлын хэсгийн томъёоллуудыг эхнээс нь уншаад санал хураалгая.
1.Монгол Улсын Засгийн газраас өргөн мэдүүлсэн 2012 оны 06 дугаар сарын 13-ны өдөр Улсын Их Хуралд өргөн мэдүүлсэн “Засгийн газрын үнэт цаас гаргахыг зөвшөөрөх тухай” Улсын Их Хурлын тогтоолын төслийн нэрийг “Малчид, үндэсний үйлдвэрлэгчдийг дэмжих зарим арга хэмжээний тухай”  гэж өөрчлөх.

2.Төслийн 1 дэх заалтыг дор дурдсан байдлаар өөрчлөн найруулах:


"1.Арьс, ширийг дотооддоо гүн боловсруулах болон түүгээр бэлэн бүтээгдэхүүн үйлдвэрлэх үндэсний үйлдвэрлэгчдэд  хөнгөлөлттэй нөхцөлөөр зээл олгоход зориулж 140,4 /нэг зуун дөчин тэрбум дөрвөн зуун сая/ тэрбум төгрөгийн нэрлэсэн үнэ бүхий 5 жилийн хугацаатай үнэт цаасыг гаргаж арилжаалахыг Монгол Улсын Засгийн газар /Н.Алтанхуяг/-т зөвшөөрсүгэй.
Дэмжиж байгаа гишүүд гараа өргөөрэй. 

17-16.
З.Төслийн 2 дахь заалтын 1 дэх дэд заалтыг дор дурдсан байдлаар өөрчлөн найруулах:
“1/малаа гарал үүслийн баталгаажуулалтад хамруулсан хоршооны гишүүн малчин, мал бүхий этгээдэд боловсруулах үндэсний үйлдвэрт тушаасан бог малын арьс тутамд 3000 төгрөг, бод малын шир тутамд 15000 төгрөгийн урамшуулал олгох.
Энэ дээр Одонтуяа зарчмын зөрүүтэй санал гаргасан байна. 
С.Одонтуяа: Чуулган дээр би бас  зарчмын зөрүүтэй саналаа хэлсэн юм. Бод малын шир тутамд гэдгийг зөвхөн үхэр, адуу гэж өөрчлөөд, тэмээг хасъя гэсэн санал гаргаж байсан. Тэгээд яамны холбогдох хүмүүстэй ярихад болно гэсэн. Шалтгаан нь гэвэл, нэгдүгээрт тэмээний тоо толгойг нэмэгдүүлэх бодлого явуулж байгаа. Хоёрт, тэмээний арьс хятад руу нэг ширхэг  ч гардаггүй, бүгд үндэсний үйлдвэрлэлд тушаагддаг. Энэ дээр санал гаргасан байгаа.
Б.Гарамгайбаатар: Бод малын гэдгийг л адуу, үхрийн гэж өөрчилье гэсэн ийм санал оруулж байгаа юм.

Ажлын хэсгийн оруулж ирснээр бод малын шир тутамд 15000 төгрөгийн урамшуулал олгох гэсэн саналыг дэмжье.

17-15.
4.Төслийн 2 дахь заалтын 2 дахь дэд заалтыг дор дурдсан байдлаар өөрчлөн найруулах:
“2/хоршооны гишүүн малчин, мал бүхий этгээдэд олгох урамшуулалд шаардагдах хөрөнгийг 2013 оны төсвийн тодотголд тусгаж, цаашид мөнгөн урамшуулал болон үнэт цаасны хүүгийн зөрүүг жил бүрийн улсын төсөвт тусгаж байх.
Дэмжиж байгаа гишүүд гараа өргөнө үү.

17-16
5.Төслийн 2 дахь заалтын З дэд заалтын “урамшуулал” гэсний өмнө “хөнгөлөлттэй нөхцөлөөр зээл олгох болон хоршооны гишүүн малчин, мал бүхий этгээдэд” гэж нэмэх.

Дэмжиж байгаа гишүүд гараа өргөнө үү.

17-15

6.Төслийн 2 дахь заалтад дор дурдсан агуулга бүхий 4 дэх дэд заалт нэмэх.


“4/энэ тогтоолын 1 дэх заалтад заасан үйлдвэрлэгчид олгох зээлийн хүүг жилийн 7 хувиас  илүүгүй байхаар тооцож олгох.”

Дэмжиж байгаа гишүүд гараа өргөнө үү.

17-16

7.Төслийн 2 дахь заалтад  дор дурдсан агуулга бүхий 5 дахь дэд заалт нэмэх.
С.Бямбацогт: Сая гишүүд бид нэлээн ярилаа. Арьс ширний боловсруулах үйлдвэрүүдийн бохир усны цэвэрлэгээний горимыг технологийн дагуу мөрдүүлэх гэдэг үгийг энэ заалтад нэмээд оруулъя. Тэгээд явуулъя гэсэн найруулгын санал байгаа юм. 
“5/арьс, ширний үйлдвэрүүдийн шинэ суурьшлын бүс тогтоох, Улаанбаатар хотоос үйлдвэрүүдийг шилжүүлэх арга хэмжээг үе шаттай зохион байгуулах гэдэг дээр найруулъя гэж байгаа юм байна.
Х.Баттулга: Явж байгаа юмыг өөр бондтой холбож орж ирээд байна гэж тайлбар хэлээд байгаа юм.
С.Бямбацогт: Та жаахан буруу л яриад байгаа юм. Олны анхаарал татсан, байнга хэл ам таталж байгаа.  Та түрүүн хэллээ шүү дээ, 2011 оны 9 сарын 27-нд Хотын захиргаа шийдвэр гаргачихсан гэсэн мөртлөө өнөөдрийг хүртэл хэрэгжихгүй байна шүү дээ. Энэ чинь асуудлыг иж бүрэн, цогцоор нь явуулъя гэж байгаа шүү дээ. 
Б.Гарамгайбаатар: Ажлын хэсгээс гаргасан саналаар санал хураая. Гантөмөр гишүүн саналаа хэлье.
Л.Гантөмөр: Би Баттулга гишүүний саналыг дэмжиж байна. Энэ заалт энэ тогтоолд орох шаардлагагүй. Тэгээд ч энэ бонд гаргаж байгаагийн учир шалтгаан бол гүн боловсруулах үйлдвэрлэлээ дэмжинэ гэдгээ бид мартаж болохгүй шүү. Тэгэхгүй бол малчдаа дэмжээд, тэгээд дараа нь арьс ширнийхээ үнийг хямдруулчихаад, тэгээд үйлдвэрлэлээ орхичих юм бол ямар ч утга учир гарахгүй. Тэгээд 2 жил цуглуулсан хөх ширүүдээ яадаг вэ гэхээр, манай энэ одоо өмхийрлөө, болохоо байлаа нэг удаагийн тогтоол гаргаад гаргая гээд тэр хооронд ченжүүд З жил хямд арьс шир дарж байгаад, хилээр гаргадаг. Тийм учраас энэ гарч байгаа мөнгөний 70-80 хувь нь гүн үйлдвэрлэл, гүн боловсруулалтыг дэмжсэнд  чиглэгдэх ёстой гэдэг ийм байр сууринаас хандах юм бол энэ нь өөрөө бараг зөрчилдөөд байгаа юм.  Тийм учраас үүнийгээ орхиод, үүнийгээ мэргэжлийн хяналтын ажил, хотын ажил, тэр үйлдвэрийн яамны ажил гээд ингээд явмаар байна. 
Б.Гарамгайбаатар: Саналаа хураалгая. 
“5/арьс, ширний үйлдвэрүүдийн шинэ суурьшлын бүс тогтоох, Улаанбаатар хотоос үйлдвэрүүдийг шилжүүлэх арга хэмжээг үе шаттай зохион байгуулах гэдэг саналыг дэмжиж байгаа гишүүд гараа өргөнө үү.

17-15.
Н.Батбаяр: Найруулгаар оруулчихъя.
Д.Гарамгайбаатар: Найруулгыг нь засъя гэж байна, ажлын хэсэг.

8.Төсөлд дор дурдсан агуулга бүхий З дахь заалт нэмэх.


“3.Малаа гарал үүслийн баталгаажуулалтад хамруулсан хоршооны гишүүн” гэсэн тодотголыг 2014 оны 01 дүгээр сарын 1-ний өдрөөс эхлэн дагаж мөрдсүгэй.

Дэмжиж байгаа гишүүд гараа өргөнө үү.
С.Дэмбэрэл: Миний мэдэхийн малчдыг хоршоололд нэгтгэ гээд олон жил ярилаа. Одоо тэгээд нэг жил харъя гэж байгаа юм байна. Энэ угаасаа бүтэхгүй. Тийм учраас 14 оны 1 сарын 1 гэдэг чинь өөрөө утгагүй заалт.  Яагаад гэвэл бид аливаа юмыг нэгтгэхийн тулд заавал хөшүүрэг хэрэглэдэг. Энэ хөшүүрэг нь орж ирж байгаа юм, тэгсэн мөртлөө энэ хөшүүргийг хоршоолох хөдөлгөөндөө хамруулахын оронд  хамруулахгүй байж байгаад 14 оны 1 сарын 1-нээс гэдэг чинь өөрөө их утгагүй, логикгүй заалт болчихоод байна. Тийм учраас үүнийг хамруулах ёстой. 14 оны 1 сарын 1-нээс биш энэ тогтоол гарснаас хойш шууд мөрдөгдөж явах заалт. Тэгээд дээр нь малаа гарал үүслийн баталгаажуулалт гээд  10-аад жилийн өмнө ийм хөгийн юм хийчихсэн юм. Үүнийгээ улам баталгаажуулах гээд энэ чинь бас  нэг ёсны малчдад хүнд суртал. Одоо жишээлбэл суман дээр гарал үүслийн гээд сумынхаа байцаагчаас авдаг, цагдаагийн газраар зургийг нь авахуулдаг ийм хөгийн юмнууд байдаг шүү дээ. Гарал үүслийн гэрчилгээн дээр. Тэгэхээр энэ гарал үүслийн гэрчилгээ гэж ээмэгжүүлэлт дээр явж байгаа шүү дээ.

Миний санаа бол 14 оны 1 сарын 1-нээс гэлгүйгээр шууд гэсэн ийм зарчмын зөрүүтэй санал байна.
Н.Батбаяр:  Энэ ийм л дээ. Анхны орж ирсэн төслөөрөө  хоршооны гишүүн гэж байгаа. Тэгвэл өнөөдрөөс эхлээд мөрдөгдөнө гэх юм бол өнөөдрийн Монголын нийт малчид хоршоонд хамрагдаагүй байгаа. Өнөөдрөөс мөрдөгдөнө гэвэл хоршоонд хамрагдаагүй хүмүүст энэ урамшуулал үйлчлэхгүй болчихно. Тийм учраас малчиддаа өөрсдөө сайн дураараа зохион байгуулалтад орох хугацаа өгөх ёстой гэдэг үүднээс 14 он гэж хийж байгаа юм. Тэгээд амьдрал өөрөө харуулна биз дээ. Аливаа юмыг хүчээр хийх гээд болдоггүй шүү дээ. Тийм учраас малчиддаа сонголт  хийх бололцоог өгөх үүднээс ингэж хийсэн юм. Түрүүчийн хуралдаанаар хэлэлцэх гэж байгаад хойшлуулсны гол шалтгаан чинь энэ шүү дээ. Эндээс маргаж, маргаж хоёр тал харилцан тохиролцоод нэг жилийн хугацаагаар хойшлуул гэсэн байдлаар хийсэн юм. 

Тийм учраас дэмжиж өгөхийг хүсье. Баярлалаа. 
Б.Гарамгайбаатар: Санал хураалт явуулъя. Дэмжиж байгаа гишүүд гараа өргөнө үү.

17-14

9.Төсөлд дор дурдсан агуулга бүхий 4 дэх заалт нэмэх.


“4.Энэ тогтоолыг 2013 оны 01 дүгээр сарын 01-ний өдрөөс эхлэн дагаж мөрдсүгэй.”

Дэмжиж байгаа гишүүд гараа өргөнө үү.

17-14.

10.Энэ тогтоол батлагдсантай уялдуулан Улсын Их Хурлын 2011 оны 30 дугаар тогтоолын 4 дэх заалтын “2013 оны 7 дугаар сарын 01” гэснийг “2014 оны 01 дүгээр сарын 01” гэж өөрчлөх. 

Дэмжиж байгаа гишүүд гараа өргөнө үү.

17-15.

Ажлын хэсгээс гаргасан саналын томъёоллоор санал хураалаа. Одоо бас хоёр гишүүний зарчмын зөрүүтэй саналын томъоллоор санал  хураалт явуулъя. Нэгдүгээрт нь, Одонтуяа гишүүний оруулсан хоршооны гишүүн, малчин, мал бүхий иргэдийн боловсруулах үйлдвэрт тушаасан бог малын нэг ширхэг арьсанд З мянган төгрөг, адуу, үхрийн ширэнд 15 мянган төгрөгийн урамшуулал олгох гэж өөрчилье гэсэн ийм санал байна.
Н.Батбаяр: Ингэмээр байна л даа. Бид нар таван хошуу малаа тавуулангий нь оруулаад ирсэн. Манай Одонтуяа гишүүн тэмээг хасъя гэж байгаа юм байна. Үүнийгээ өөрөө тайлбарлахыг хүсмээр байна.  Манай говийн гишүүдийн саналыг сонсмоор байна.
Б.Гарамгайбаатар: Санал оруулж ирсэн хүн маань алга.
Х.Баттулга: Одоо ийм юм оруулж ирэнгүүт тэмээ цөөрөөд байна гэж байхгүй л дээ.  Санаа нь бол зөв. Гэхдээ энэ чинь малчид өөрсдөө шийдээд явчихдаг.
Ц.Баярсайхан: Ноосны урамшууллын тогтоолыг гаргахдаа бид нар хонины ноос гэж явж байгаад сүүлд нь тэмээний ноос гэж нэмсэн юм. Сүүлийн жилүүдэд хоёр бөхтэй тэмээ нэлээн хэмжээгээр цөөрсөн. Үүнтэй холбогдуулаад ноосны урамшуулал гаргасан нь нэлээн үр дүнтэй болж байгаа юм. Тэгэхээр зэрэг бид нар ярьдаг, тэмээг хамгаалахын тулд ноос л үнэтэй байх юм бол тэмээ хамгаалагдана гэдэг. Одоо арьс нь үнэтэй болох юм бол энэ чинь эсрэгээрээ явна шүү дээ. Төрийн бодлого бол нэг л бодолтой явах ёстой. Жишээлбэл, тэмээ, хонин дээрээ бид нар  ноосоор нь хамгаалаад, бусад мал дээр нь тэртэй тэргүй гол махны хэрэгцээ гэдэг юм уу? арьс ширэн дээр гэсэн энэ бодлого байгаа юм. 

Хоёрт нь, тэмээний арьсан дээр төвөгтэй юм гарч ирнэ шүү дээ. Хоёр ширхэг арьс гарч ирдэг байхгүй юу. Тэгэхээр тэмээг хасчихсан нь зөв болов уу гэж бодож байна.
С.Бямбацогт:  Хасчих юм бол тэмээг ялгаад урамшуулалгүй болгочихлоо гээд бүр сөрөг болчихгүй юу? түүнийг бас бодохгүй бол.
Б.Гарамгайбаатар: Тэгвэл тэмээг хасаад найруулгын шинж чанартай засвар оруулах болох юм байна.

Бод малын гэснийг  адуу, үхэр гэж.
Х.Баттулга: Ингэж ялгаж болохгүй л дээ. Тэртэй тэргүй тэмээг махлаад зараад байдаг юм байхгүй шүү дээ. Тоо, толгой нь өсч байгаа. Ноосноос болоод. Тэгээд хасагдах юм бол  тэртэй тэргүй энэ чинь жамаараа явж байгаа тэмээний арьсанд  15 мянган төгрөг өгчихөд юу нь болохгүй байна гэсэн юм гарна шүү гэж хэлмээр байна.
Б.Гарамгайбаатар: Зарчмын зөрүүтэй саналуудаар нь санал хураалгая. 

Одонтуяа гишүүний гаргасан зарчмын зөрүүтэй саналын томъёоллоор санал хураалгая. Одонтуяа гишүүний саналыг дэмжье.

17-15.

Хоёр дахь зарчмын зөрүүтэй саналын томъёолол бол Оюун, Зоригт, Дэмбэрэл гишүүдийн гаргасан санал байгаа.

7 дугаар зүйлд 6 дахь дэд заалтыг нэмж оруулах санал байна.

Байгаль орчны холбогдох хууль тогтоомж, дүрэм, журам болон стандартуудыг хангаж чадсан үйлдвэрүүдэд зээл олгох гэсэн ийм үгээр санал хураалгах гэж байгаа юм.
С.Оюун: Манай Уянга гишүүний хэлээд байдаг усаа бохирдуулдаггүй, байгаль орчны стандартыг хангасан тийм л арьс ширний үйлдвэрүүдэд зээл өгнө шүү. Тэгэхгүй стандарт хангадаггүй компаниудад зээл өгөхгүй шүү гэсэн санаа.
Д.Эрдэнэбат: Өнөөдөр тийм үйлдвэр нь байгаа юу?  Баттулга сайд аа. Тийм стандарт хангасан үйлдвэр нь байгаа юм уу?  Одоо бол байхгүй гэхээр чинь зээл авах газар байхгүй шүү дээ. Хамгийн аюултай нь тэр шүү дээ.
С.Оюун: Зарим нь байгаа, зарим нь байхгүй. Бүгдээрээ байхгүй гэж байхгүй шүү дээ.
Д.Эрдэнэбат: Бид нар нэг юм өгье гэчихээд, нөгөө дэхийг нь татчихаж болохгүй л дээ. Өөрөөр хэлбэл миний ойлгож байгаагаар наадах чинь түүнийг нь сайжруулах гэж хөрөнгө оруулалт хийж байна гэж ойлгосон шүү дээ.
С.Оюун: Компаниуд өөрийнхөө технологийг сайжруулах, тэгээд техник, эдийн засгийн үндэслэлээ үзүүлээд, түүнд  өгнө гэхээс биш дахиад л бохирдуулдаг компаниудад битгий өгөө гэж бид нар Засгийн газар дээр хэлсэн. Яам нь дэмжсэн байгаа. Зарим компаниуд өөрсдөө технологийнхоо шинэчлэлийг хийгээд, стандартын дагуу Байгаль орчны хуульд нийцүүлсэн үйл ажиллагаа явуулж чадаж байгаа. Зарим нь чадахгүй байгаа. Тэгэхээр чадаж байгааг нь илүү их дэмжинэ, цаашдаа чадахгүй байгаа нь чадах технологио нэвтрүүлсэн тохиолдолд  тэр ТЭЗҮ-гээ бичсэн тохиолдолд өгнө гэсэн санаа. Тэгэхгүй бол энэ чинь бохирдуулаад байгаа  хүмүүст юу өгөх гээд байгаа юм бэ гээд түрүүчийн Байнгын хорооноос авахуулаад гишүүн болгон асуугаад байгаа шүү дээ.
Х.Баттулга: Тодруулга хэлье. Сая тэмээн дээр их буруу юм явчихаж байгаа юм.  Хэзээ ч тэмээг тэгж махалдаггүй юм. Одоо сая Байгаль орчин гэдэг дээр хамгийн хоцрогдсон салбар маань энэ салбар байхгүй юу? одоо л бид нар чинь  анхны, юун тэр эко тийм юм байхгүй. Тийм учраас судалгаагаар 13 тэрбум төгрөг маань шинэ технологи гэдэгт орж байгаа. 2 тэрбум төгрөг маань ингээд оруулчихсан байгаа юм. 
Д.Эрдэнэбат: Байгаль орчин бохирдуулж байгаа үйлдвэрт оруулахгүй гэхээр наад  мөнгө чинь,
Х.Баттулга: Одоо тийм мундаг заалт оруулах юм бол ийм үйлдвэр байхгүй ээ. 20 жил хаягдсан салбар одоо л нэг юм анхныхаа дуслын тариаг авч байна. Тийм учраас битгий санал хураалга. Тэртэй тэргүй бид нар энэ журмандаа оруулаад. Түрүүн Уянга гишүүн асуулгад хариулаад явсан шүү дээ.
С.Дэмбэрэл: Өгөхгүй гэж болохгүй ээ. Байгаль орчинд ээлтэй технологи нэвтрүүлэх.
Б.Гарамгайбаатар: Гишүүний саналын томъёоллоор санал хураалгана. Дэмжих эсэхийг л та нар шийд.
Г.Уянга: Нэг тайлбар хэлмээр байна. Маш их  ноос ноолуур бэлтгэгдээд түүхий эд бэлэн болоод ирэхээр түүнийг чинь хэрвээ стандартын шаардлага гээд босго тавьчих юм бол хангах үйлдвэр олдохгүй болно гээд байна. Яг үнэндээ одоо хангаж байгаа үйлдвэрүүд олдоно. Түүнд нэг их санаа зовоод байх юмгүй юм билээ. Өнөөдөр ноос, ноолуурын холбоотой уулзсан. Тэгэхэд юу гэж байна вэ гэхээр, манайхан яадаг вэ гэхээр, арьс, шир ч ялгаагүй.  Яах вэ гэхээр, тэд нар чинь богинохон хугацаанд бүх арьс ширээ цуглуулсан юмнуудаа маш хурдан боловсруулж гаргах гээд цөөхөн хугацаанд өдөр, шөнөгүй, өглөө, оройгүй ажиллаад 24 цагаар ажиллаад гаргачихдаг. Хэрвээ бид нар энэ дэмжлэгийг олоод ирэх юм бол технологийн горимын дагуу урт хугацаанд тодорхой хэмжээний бэлтгэдэг ноос ноолуураа угаагаад ирэхээр энэ чинь технологийн горимд ч өөрчлөлт ороод, байгаль орчин бохирдуулахгүй байх тэр хэмжээнд боловсруулаад байх бололцоо байгаа юм. 

Өөрөөр хэлбэл бүтэн жилийн турш байнгын ажиллагаатай байх тэр бололцоо нь нээгдээд байгаа юм. Тэгэхээр уг нь  бие биентэйгээ харшилдахгүй  юм шиг санагдаад байх юм, сайд аа.
С.Бямбацогт: 7 дахь санал дээр орчихсон л доо, уг нь. Түрүүн бид нар санал хураагаад дэмжсэн шүү дээ.
Ц.Даваасүрэн: Та нар бас мөлжсөөр байгаад үхэр дээр юу болгочихдог, түүн шиг юм болгочихов оо. Яагаад гэхээр одоо 7 хувийн хүүтэй бонд зарагдахгүй шүү. Яагаад гэвэл би хүүг харахад хамгийн доод талын зарагдсан нь 8 хувь байгаа юм, ганц удаагийн арилжаагаар. Тэгэхээр бид нар сая 7 гээд хязгаарлаад өгчихлөө. Одоо тэгээд Засгийн газар дээрээ ярихгүй орж ирчихээд, сайд нар.  Засгийн газар дээрээ энэ асуудлыг шийдэх байсан шүү дээ. Экологийн цэвэр үйлдвэрлэл, экологи хамгаалсан үйлдвэрлэл, технологийг санхүүжүүлнэ гэсэн юм бол та нар Засгийн газраас оруулж ирэх төсөл дээрээ л үүнийг яриад оруулаад ирэх хэрэгтэй шүү дээ. Одоо энд бид нар цэцэрхээд, бид нар энд яриад, үүнийг зарчмын зөрүүтэй саналаар шийднэ гэдэг чинь өөрөө  маш их судалгаагүйгээр асуудалд юмыг хандаж байгаа тийм нэг хэлбэр болчихоод байгаа юм.
С.Оюун: Бид нар шинэ стандарт ерөөсөө нэвтрүүлэх гээгүй. Шинэ экологийн үйлдвэр.
Ц.Даваасүрэн: Би дуусгачихъя. Одоо энэ бондоор өгөх гэж байгаа зээлээ өгөхдөө ёстой тэр технологийн шинэчлэл хийхэд тоног төхөөрөмж авч байгаад өгнө гэхгүй бол технологийн шинэчлэл хийгдсэн байгаа үйлдвэрт өгнө гэвэл наадах чинь худлаа болоод явна шүү.
Х.Баттулга: Сая Уянга яг тэр юугаар нь яриад байна шүү дээ. Энэ чинь дандаа хувийн компаниуд, юундаа юугаа авахаа бүгдийг нь мэднэ. Тэгээд тэр чинь бүтээгдэхүүнээ зарах гэж байгаа улс. Зарж байж зээлээ төлнө. Тэгэхээр энэ чинь юмаа мэдээд, ямар технологиор, ямар бүтээгдэхүүн гаргах гээд.
С.Оюун: Монгол Улсад хүчин төгөлдөр хууль, стандартад нийцэж байгаа л юмыг ярьж байгаа болохоос биш, цоо шинэ стандарт ярьсан юм байхгүй, Эрдэнэбат гишүүн ээ. Монголын хуулийн хүрээнд ажиллаж байгаа компаниудад өгнө шүү л гэсэн санаа. Өнөөдөр хүчин төгөлдөр  стандартын хүрээнд ярьж байгаа юм. Стандартын хүрээнд ажилладаггүй компаниуд цөөхөн байна. Ажилладаг компаниуд байна. Тэгж явахгүй бол хууль биелүүлдэггүй компаниудад өгөх ёстой юм гэсэн юм Эрдэнэбат гишүүн яриад, бид нар шинэ стандарт ярьж байгаа юм биш, нэг их цэвэр, аймаар мундаг эко цэвэр технологи ч ярьж байгаа юм биш. Өнөөдрийн хүчин төгөлдөр стандартыг биелүүлж чаддаг л компаниудыг яриад байгаа юм.
Ц.Баярсайхан: Түрүүн зарим гишүүд арьс ширний үйлдвэрүүдээр явлаа гэж яриад байгаа. Одоо арьс шир боловсруулах ажиллаж байгаа үйлдвэр байхгүй шүү дээ. 11 сарын 15-даас хойш нядалгаа дуусаад, арьс ширээ  аваад одоо ажиллаж эхэлдэг, одоо яг ажиллаж эхэлнэ. Харин одоо ажиллаад, 4-5 сар хүртэл ажиллах хугацаандаа ямар технологитой байна? Ямар цэвэрлэх байгууламжтай вэ гэдгийг нь үзэх бололцоотой болохоос биш, 10-11 сард очоод үйлдвэр үздэггүй. Байхгүй. Дээр нь энэ арьс ширний үйлдвэрүүдийг төв цэвэрлэх байгууламж руу нийлүүлэхийн өмнөх цэвэрлэх байгууламж хийгээд, тэр нь бүтэлгүй болсон юм билээ.  Тэгэхээр одоо жишээлбэл Барилга, хот байгуулалтын яам бол энэ цэвэрлэх байгууламжуудынх нь ерөнхий байдалд үнэлгээ өгнө. Зарим манай Монголын инженерүүд хийгээд, дундын цэвэрлэх байгууламж хийсэн, үүнийгээ маш сайн болсон гэсэн ийм зүйл бидэнд яриад байгаа юм. Түүнийг нь яг мэргэжлийн байгууллагуудаар нь үзүүлж харуулаад, ер нь цаашдаа Улаанбаатар хотын хөгжлийн ерөнхий төлөвлөгөөний тодотгол орж ирнэ. Энэ үед бид нар үйлдвэрлэлийнхээ шинэ бүсийг тогтоогоод өөр газар руу шилжүүлэх ажлыг дэс дараатай хийнэ. Тийм учраас ялангуяа Баттулга сайдад хүсэхэд хэрвээ энэ үйлдвэрүүдийн техник, технологи дээр шинэчлэл хийх гэж байгаа бол энэ шинэ бүс рүүгээ шилжих, суурьшихтайгаа холбож л үзэхээс өөр арга байхгүй. Тэгэхгүй бол одоо ингээд хүн амынхаа суурьшлын төв бүс дотор хийчихээд, баахан өмхий үнэртүүлээд тэгээд  Туул руу одоо усаа хаядаг байж болохгүй ээ. Эмээлт бол бас л болохгүй. Яагаад гэвэл энэ баруун чиглэлийн аймгуудын бүх зам явдаг зам дээр бид хийчихдэг. Ямар нэгэн хортой, олон нийтэд тархах, халдвартай өвчин гарах юм бол хотоо хаахаас  өөр аргагүй байдалд хүрэх юм. Тийм учраас үүнийг  шинэ үйлдвэрлэлийн бүс рүү шилжүүлэх ажлыг одоо энэ мөнгө өгч дэмжиж байгаатайгаа холбож шийдсэн нь дээр. Тэгж л холбогдож орж ирж байна гэж ойлгож байгаа.

Харин их нарийн шаардлага тавих юм бол Баттулга сайдын хэлдгээр үйлдвэрүүд нь хаагаад, арьс, шир авах ч  үйлдвэр байхгүй болно шүү дээ. Тийм учраас үе шаттай гэдэг юмтайгаа шинэчлэл юмаа хослуулаад явах хэрэгтэй.
С.Дэмбэрэл: Ерөнхийдөө арьс ширний ч юм уу? ноос ноолуурын холбоотой уулзаж байхад, тэд нарын цэвэр үйлдвэрлэл, экологид хал балгүй энэ талын юм бол ерөнхий түвшинд бэлтгэгдчихсэн. Дан бохирдуулагч байгаа юм биш.  Жишээлбэл, одоо энэ бондоос өөрийнхөө компанид, хажуудаа 500 сая төгрөгөөр нийт 1,5 тэрбум төгрөг зарцуулаад цэвэрлэх байгууламж барьчихсан. Одоо тэгэхдээ эргэлтийн хөрөнгө хэрэгтэй компани байж л байгаа, энэ дотор чинь. Тэгэхээр Оюуны түрүүний хэлдэг байгаль орчны чинь Монгол улсад байдаг шаардлага, одоо үйлчилдэг шаардлага түүнийг  нь л хийж өгч байгаа болохоос цоо шинэ юм биш. Өнөөдөр өглөө гэхэд Уянга гишүүн бид хоёр ноос ноолуурынхантай уулзахад арьс ширний мэдээлэл орж ирсэн. Ус цэвэрлэх байгууламжийн Ус сувгийн удирдах газрын дарга нь хэлж байна. Тэртэй тэргүй энэ нэг хэсэг нь гайгүй болж байнаа. Ингээд энэ бонд чинь өөрөө ногоон ач холбогдолтой бонд байгаа юм. Тэр талаас нь Оюуны оруулж байгаа энэ саналууд хэвийн, байдаг шаардлагыг л нөгөө энэ бонд авах гэж байгаа хүмүүст сануулж байгаа юм. Өөрөөр хэлбэл та бүхэн цаашдаа үйлдвэрлэлээ энэ чиглэлээр явуулах нь зүйтэй шүү гэсэн тийм л сануулга. Энд оруулчихад ерөөсөө ямар нэгэн хязгаарлалт болоод байх юм байхгүй.
Б.Гарамгайбаатар: З гишүүний зарчмын зөрүүтэй саналын томъёоллоор санал хураалт явуулъя. Дэмжиж байгаа гишүүд гараа өргөнө үү.

17-10.

Саналаа хурааж дууслаа. Зарчмын зөрүүтэй саналуудаар санал хурааж дууслаа. 

Чуулганы нэгдсэн хуралдаанд Байнгын хороодын хамтарсан санал, дүгнэлтийг Улсын Их Хурлын гишүүн Н.Батбаяр уншиж танилцуулъя.

Өнөөдрийн хамтарсан хуралдаан дууссаныг мэдэгдье.

Одоо энд Эдийн засгийн байнгын хороо үргэлжлэн хуралдана.
Соронзон хальснаас буулгасан:

ХУРАЛДААНЫ ТЭМДЭГЛЭЛ

ХӨТЛӨГЧ: 





Д.ЦЭНДСҮРЭН

